
ბათუმი
დამტკიცებულია სკოლის დირექტორის მიერ პედაგოგიური საბჭოს სხდომაზე 
2023 წლის 08 სექტემბერს



სასკოლო სასწავლო გეგმის (კურიკულუმი) შემადგენელი ნაწილები:
1. სკოლის მისია -----------------------------------------------------------------------------------( გვ.3-4) 
2. სწავლა-სწავლების მისია, პრინციპები  და ძირითადი მეთოდიკური ორიენტირები- (გვ.4-10)
3. სასწავლო პროცესის ორგანიზება -----------------------------------------------------------( გვ. 10-11)
4. სასკოლო საათობრივი ბადე  (დანართი № 1 , დანართი № 2 ,  დანართი № 3 და 
დანართი № 4);---------------------------------------------------------------------------  (გვ. 12) 
5. საგანმანათლებლო რესურსების ჩამონათვალი;------------------------------------------- (გვ.  12-13)
6. გრიფმინიჭებული სასკოლო სახელმძღვანელოების ნუსხა კლასების/დონეებისა და საგნების   
       მიხედვით (დანართი № 5);------------------------------------------------------------------------ (გვ. 13) 
7. მოსწავლის შეფასების სისტემა; -------------------------------------------------------(გვ. 14-21)
8. შეფასების სისტემის ვერიფიკაციის მექანიზმი;--------------------------------------(გვ.22-23) 
9. ეროვნული სასწავლო გეგმით გათვალიწინებული/გაუთვალისწინებელი სავალდებულო, არჩევითი  და  დამატებითი  საგანმანათლებლო  მომსახურებათა  ჩამონათვალი და აღწერილობა;----------------------------------------------------------------------------- ( გვ. 24-29)
10. საგნობრივი კათედრები;--------------------------------------------------------------------------- (გვ. 29-30)
11. ინკლუზიური განათლება (დანართი №7)---------------------------------------------  (გვ. 30-35)
12. IX და XI კლასებში სკოლის მიერ პროფესიული ორიენტაციისა და კარიერის დაგეგმვა;---(გვ.35-36)
13. კლასის მზრუნველის სამუშაო პროგრამა.---------------------------------------------------------(გვ. 36).



 






წინამდებარე დოკუმენტი წარმოადგენს შპს „კავკასიის ბიზნესის სკოლის“  ერთიან სასწავლო გეგმას, რომელიც სრულად იზიარებს საქართველოს მეცნიერებისა და განათლების სამინისტროს მიერ დამტკიცებული  ეროვნული სასწავლო გეგმის ფუძემდებლურ მოთხოვნებსა და პრინციპებს.  ამასთან, სასკოლო სასწავლო გეგმა, სკოლის კომპეტენციის ფარგლებში, აზუსტებს ეროვნულ სასწავლო გეგმაში მოცემული საგნების წლიური ჯამური საათების რაოდენობას, განსაზღვრავს თითოეული კლასისათვის ყოველდღიური გაკვეთილების განრიგს,  თუ კვირის რომელ დღეს,  რა თანმიმდევრობით დროის რა მონაკვეთში რომელი საგანი ისწავლება,  განსაზღვრავს ეროვნული  სასწავლო გეგმით გათვალისწინებულ ან გაუთვალისწინებელ დამატებით საგანმანათლებლო და სააღმზრდელო მომსახურებას,  მოსწავლის აკადემიური მიღწევის შეფასების პრინციპებს და სკოლაში მიმდინარე სხვა საგანმანათლებლო ღონისძიებებს.
2023-2024 სასწავლო წლის  სასკოლო სასწავლო გეგმა შედგენილია სკოლის მისიის,  საქართველოს კანონი „ზოგადი განათლების შესახებ“, საქართველოს განათლებისა და მეცნიერების მინისტრის  2016 წლის 18 მაისის # 40/ნ და  საქართველოს განათლებისა და მეცნიერების მინისტრის  2018 წლის 03 მაისის # 63/ნ ბრძანებებით დამტკიცებული ეროვნულ სასწავლო გეგმების საფუძველზე.
სკოლის დირექცია სასწავლო პროცესის დაწყების პირველივე კვირაში უზრუნველყოფს სასკოლო სასწავლო გეგმის სრული ვერსიის თანაბარ  ხელმისაწვდომობას  ყველა დაინტერესებული მხარისთვის (სკოლის ვებგვერდის, საინფორმაციო დაფის, კლასის მზრუნველებისა და სხვა შესაძლო საშუალებების დახმარებით).


1. სკოლის მისია 
შპს „კავკასიის ბიზნესის სკოლის“ მისიაა საგანმანათლებლო მომსახურების ბაზარზე ხარისხიანი, მრავალსაფეხურიანი განათლების მიწოდება. ცივილიზებული სამყაროს ინტელექტუალური მემკვიდრეობის დაცვა, გავრცელება, ჯანსაღი ცხოვრების  წესის დამკვიდრება, სამოქალაქო ცნობიერების ჩამოყალიბება, ეროვნულ-კულტურულ ფასეულობათა პატივისცემა, მეწარმის, როგორც ქვეყნის მარჩენალის იმიჯის დამკვიდრება, საქართველოს განათლების სისტემაში მიმდინარე რეფორმების ხელშეწყობა, გარემოს დაცვით და სოციალურ პროექტებში მონაწილეობა.
ხედვა 
შპს „კავკასიის ბიზნესის სკოლა“ სამომავლოდ თავს ხედავს, როგორც წარმატებულ და აღიარებულ  სასწავლო დაწესებულებას, რომელიც გამოირჩევა სწავლა-სწავლების პროცესის ინოვაციურობით, სამეწარმეო უნარ-ჩვევების ჩამოყალიბების შესაძლებლობებით, მაღალი ორგანიზაციული კულტურით, სამოქალაქო საზოგადოების ღირებულებათა პატივისცემითა და თანამედროვე მატერიალურ-ტექნიკური ბაზით. 
ღირებაულება
შპს „კავკასიის ბიზნესის სკოლა“ დასახული პრაგმატული და კეთილშობილური მიზნების მისაღწევად ხელმძღვანელობს ფუნდამენტური ღირებულებებით: 
· სწავლა-სწავლების ხარისხის გაუმჯობესებაზე მუდმივი ზრუნვა და ამ პროცესში კრეატიულობისა და ინოვაციურობის წახალისება;
· ღიაობა და გამჭირვალობა; 
· პროფესიონალიზმი და მუდმივი განვითარებისკენ სწრაფვა; 
· თანამშრომლობა, გუნდურობა და პასუხისმგებლობა; 
· მიუკერძოებლობა, სამართლიანობა და თანასწორობა. 


2. სწავლა-სწავლების მისია, პრინციპები და ძირითადი მეთოდიკური ორიენტირები:
1. სრული ზოგადი განათლება არის სამ საფეხურიანი და თორმეტწლიანი. 
2. სრული ზოგადი განათლების საფეხურებია:
ა) დაწყებითი - I-VI კლასები;
ბ) საბაზო - VII-IX კლასები;
გ) საშუალო - X-XII კლასები.
სკოლაში სწავლა/სწავლება მიმდინარეობს ზოგადი განათლების სამივე საფეხურზე.	
3. დაწყებითი და საბაზო განათლება სავალდებულოა.
4. სრული ზოგადი განათლების მიღება გულისხმობს ზოგადი განათლების სამივე საფეხურის ეროვნული სასწავლო გეგმით დადგენილი მიღწევების დონის დაძლევას და შესაბამისი დოკუმენტით სახელმწიფოს მიერ ამის დადასტურებას.
დაწყებითი საფეხურის მისია
დაწყებითი საფეხურის მისიაა:
ა) საგანთა თანამიმდევრული სწავლა-სწავლების გზით მოსწავლის გონებრივი, ფიზიკური, ემოციური და სოციალური განვითარების ხელშეწყობა; 
ბ) საბაზისო უნარების - წიგნიერებისა და რაოდენობრივი წიგნიერების განვითარების ხელშეწყობა; 
გ) სასკოლო გარემოსა და სწავლის მიმართ დადებითი დამოკიდებულების ჩამოყალიბება, ცნობისმოყვარეობის ცოდნისმოყვარეობაში გადაზრდა და მოსწავლის მომზადება საბაზო საფეხურისთვის.                                                                                                                                                   
 საბაზო საფეხურის მისია 
საბაზო საფეხურის მისიაა საგანთა სწავლა-სწავლების საფუძველზე მყარი, დინამიკური და ფუნქციური ცოდნის კონსტრუირება, მოსწავლის ინტერესებისა და მიდრეკილებების გამოვლენა, მოსწავლის დამოუკიდებელი სწავლის უნარისა და შრომისუნარიანობის განვითარება, აქტიური მოქალაქის ფორმირების ხელშეწყობა და საფუძველების შექმნა განათლების მომდევნო საფეხურზე სწავლის გაგრძელებისთვის ან შრომითი საქმიანობისთვის.                                                                       

საშუალო საფეხურის მისია 
საშუალო საფეხურის მისიაა:
ა) საგანთა გაღრმავებული სწავლების გზით სისტემური ცოდნის კონსტრუირება; 
ბ) მოაზროვნე, მაძიებელი, ახლის შემოქმედი, წიგნიერი, ინფორმირებული და პასუხისმგებლობის გრძნობის მქონე მოქალაქის ჩამოყალიბება, რომელსაც შეუძლია გადაწყვეტილებების დამოუკიდებლად მიღება, საკუთარი მიღწევების გამოყენება ახალი მატერიალური, ინტელექტუალური თუ სულიერი ღირებულებების შესაქმნელად.
სკოლის  სასწავლო გეგმის სწავლა-სწავლების მიზნები
1. სკოლის სასწავლო გეგმის სწავლა-სწავლების მიზნებია მოსწავლეს განუვითაროს შემდეგი გამჭოლი უნარები და ღირებულებები:
	პრობლემების გადაჭრა
	· პრობლემის ამოცნობა, აღწერა და გაანალიზება;
· პრობლემის გადაჭრის გზების ძიება, მათგან ყველაზე ეფექტურის შერჩევა.

	კრიტიკული აზროვნება
	· ფაქტების, წარმოდგენების, მოსაზრებების კრიტიკულად განხილვა და გაანალიზება;
· შეკითხვების ჩამოყალიბება და მათზე პასუხის ძიება;
· არგუმენტირებულად მსჯელობა, ანუ საკუთარი მოსაზრებების დასაბუთება შესაფერისი არგუმენტების, მაგალითების მოყვანით;
· გონივრული არჩევანის გაკეთება და მისი დასაბუთება.

	შემოქმედებითი აზროვნება
 
	· ჩანაფიქრის შემოქმედებითად განხორციელება;
· ორიგინალური იდეების გამოვლენა და ხორცშესხმა; ახლის შექმნა;
· დასმული პრობლემების გადასაჭრელად არასტანდარტული გზების მოძიება;
· სწრაფვა გარემოს გარდაქმნა-გაუმჯობესებისკენ;
· გამოწვევების მიღება, სასკოლო საქმიანობაში გაბედული ნაბიჯების გადადგმა.

	თანამშრომლობა
	· სამუშაოს თანასწორად განაწილება და შესრულება ჯგუფური/გუნდური მუშაობის დროს;
· მზაობა ჯგუფში/გუნდში სხვადასხვა ფუნქციის შესასრულებლად(მაგ., ლიდერის);
· განსხვავებული იდეების, შეხედულებების კონსტრუქციულად განხილვა;
· რესურსების, მოსაზრებების, ცოდნის გაზიარება პრობლემათა ერთობლივად გადაჭრის, გადაწყვეტილებათა ერთობლივად მიღების მიზნით.

	კომუნიკაცია
	· განცდილის, ნააზრევის მიტანა მსმენელამდე/მკითხველამდე, მათზე შთაბეჭდილების მოხდენა; 
· ინფორმაციის გაზიარება საკომუნიკაციო სიტუაციის შესაბამისი ვერბალური და არავერბალური საშუალებების გამოყენებით;
· სხვისი მოსმენისა და გაგების უნარი;
· პიროვნული ღირსების გააზრებისა და დაფასების უნარი.

	ეთიკა
	· ეთიკური ნორმების დაცვა;
· სოლიდარობის განცდა;
· ემპათია;
· განსხვავებულობის მიმღებლობა;
· საკუთარ აქტივობაზე პასუხისმგებლობის გააზრება.

	მეწარმეობა, ინიციატივების გამოვლენა და საქმედ ქცევა
	· სწავლა-სწავლების პროცესში ინტერესისა და ცნობისმოყვარეობის გამოვლენა;
· ახალი იდეების, მიდგომების, შესაძლებლობების ძიება და მათი განხორციელება სწავლის გაუმჯობესების მიზნით;
· მზაობა გამოწვევების მისაღებად, გაბედული ნაბიჯების გადასადგმელად.

	დროსა და სივრცეში ორიენტირება
	· თანამედროვე რეალობის სივრცულ-დროით ჭრილში გააზრება და ინტერპრეტირება;
· მულტიპერსპექტიული ხედვა დროითი და სივრცული ფაქტორების გათვალისწინებით.

	კვლევა
	· კვლევითი ამოცანის, კვლევის პროცედურების, მონაცემების მოპოვების გზებისა და აღრიცხვის ფორმების განსაზღვრა; სათანადო რესურსების შერჩევა;
· კვლევის ჩატარება, მონაცემების აღრიცხვა და სხვადასხვა ფორმით წარმოდგენა/ ორგანიზება; 
· მონაცემების ანალიზი, არგუმენტირებული მსჯელობის საფუძველზე დასკვნების გამოტანა; კვლევის შედეგების შეფასება; 
· კვლევითი სამუშაოების ჩატარების დროს ეთიკისა და უსაფრთხოების ნორმების დაცვა.

	სწავლის სწავლა
დამოუკიდებლად საქმიანობა
	· აქტივობის/დავალების ღირებულების განსაზღვრა - მოსწავლემ უნდა დაინახოს, რას შესძენს აქტივობის შესრულება, რა პიროვნულ თუ სოციალურ სარგებელს მოუტანს მას;
· აქტივობის/დავალების დაგეგმვა - მოთხოვნათა გააზრება და მის შესასრულებლად საჭირო ცოდნის განსაზღვრა; დავალების/აქტივობის მთავარი მიზნის განსაზღვრა; სამუშაოს წარმატებით შესრულების კრიტერიუმების დადგენა; განსახორციელებელი სამუშაოს ეტაპების გამოკვეთა; იმის განჭვრეტა, თუ რა გაუადვილდება, რა გაუძნელდება, რაში დასჭირდება დახმარება; სტრატეგიების მიზანშეწონილად შერჩევა სამუშაოს თითოეული ეტაპისათვის;
· სწავლის პროცესის მონიტორინგი - დაფიქრება სწავლის პროცესზე, იმ პირობების და ფაქტორების ამოცნობა, რომლებიც ხელს უწყობს ან აფერხებს წინსვლას, სათანადო ზომების მიღება წინსვლის ხელშესაწყობად; თვითშეფასება ძლიერი და სუსტი მხარების დასადგენად, სუსტი მხარეების გასაძლიერებლად გზების დასახვა;
· სოციოემოციური მართვა - ნერვიულობის მინიმუმამდე დაყვანა, საჭიროებისამებრ, დახმარების თხოვნა, საკუთარ თავში სიძნელეთა გადალახვის რესურსების პოვნა; შეცდომების მიმართ პოზიტიური დამოკიდებულების ჩამოყალიბება და წინსვლის წყაროდ გამოყენება;
· ცალკეული საქმიანობისთვის გამოყოფილი დროის ეფექტურად გამოყენება.

	პასუხისმგებლობა
 
	· სასკოლო საქმიანობებში (სასკოლო ცხოვრებაში) ნაკისრი ვალდებულების შესრულება;
· სამუშაოს დადგენილ ვადებში დასრულება და ჩაბარება;
· საკუთარი ქცევის მართვა, საკუთარ ქცევებზე, სოციალურ აქტივობებზე პასუხისმგებლობის აღება.

	ინფორმაციული და საკომუნიკაციო ტექნოლოგიების გამოყენება
	· ქსელური ძიება;
· ინფორმაციის გავრცელება;
· ელექტრონული რესურსის მოძიება და გამოყენება სასწავლო პროცესში.

	წიგნიერება
	· ზეპირი და წერითი მეტყველების გზით ინფორმაციის მიღების, დამუშავების, გააზრების, სისტემაში მოყვანის, გაანალიზება-ინტერპრეტირებისა და წარდგენა-გაზიარების უნარი.


2. ზოგადი განათლების ეროვნული მიზნებიდან გამომდინარე, ვხელმძღვანელობთ რა  ეროვნული სასწავლო გეგმით, სკოლა  ასევე გამოყოფს პრიორიტეტულ თემებს:
ა) კულტურული მემკვიდრეობის დაცვა;
ბ) გარემოს დაცვა;
გ) ჯანსაღი ცხოვრება;
დ) სამოქალაქო უსაფრთხოება;
ე) კონფლიქტების მართვა;
ვ) ფინანსური წიგნიერება;
ზ) კულტურული მრავალფეროვნება;
თ) ადამიანის უფლებები.
განათლების ენები და ენობრივი განათლება 
1. ენა უნიკალურ როლს ასრულებს სასკოლო განათლებაში - იგი მთავარი იარაღია საგანთა შინაარსის შესამეცნებლად და ასათვისებლად. ამდენად, ხარისხიანი და ხელმისაწვდომი განათლების უზრუნველყოფა გულისხმობს ენობრივი განათლების ხელშეწყობას. 

2. განათლების ენები მოიცავს: 
ა) სწავლა-სწავლების ენას, რომელზედაც მიმდინარეობს სასკოო საგანთა სწავლა და სწავლება;
ბ) საგნის ენას, რომელზედაც მიმდინარეობს კონკრეტული საგნობრივი შინაარსის სწავლება. საგნის ენა არის სწავლა-სწავლების ენის სახესხვაობა, რომელიც ხასიათდება სპეციფიკური ენობრივი ნორმებით; 
გ) ენას, როგორც საგანს, რომლის მიზანი ენის სწავლებაა. ეროვნულ სასწავლო გეგმაში ასეთ საგნებს წარმოადგენს ქართული ენა და ლიტერატურა, ქართული ენა (არაქართულენოვანი სკოლებისთვის/სექტორებისთვის), აფხაზური ენა და ლიტერატურა, უცხოური ენები, მათ შორის, ეთნიკურ უმცირესობათა ენები.
3. სწავლა-სწავლების ენა და ცალკეულ საგანთა ენები ქმნიან აკადემიურ, წიგნიერ ენას, რომელიც ხასიათდება რთული გრამატიკული სტრუქტურებით, ტერმინებით თუ სპეციფიკური ლექსიკით, მეცნიერული ცნებებითა და ტექსტების ორგანიზების თავისებური ფორმებით.
4. ცალკეული საგნის სწავლება გულისხმობს საგნის ენის გაგებისა და გამოყენების უნარების განვითარებასაც, ანუ სიტყვიერად მოწოდებული საგნობრივი საკითხების არსის გააზრებისა და გააზრებულ საკითხთა სიტყვიერად გადმოცემის უნარების ჩამოყალიბებას.
5. საგნის ენის, როგორც შემეცნებითი ინსტრუმენტის, გამოყენების უნარი განაპირობებს საგნობრივ წიგნიერებას, სწავლა-სწავლების ენის გამოყენების უნარი კი - ზოგად წიგნიერებას. 
6. ზოგადი წიგნიერება არის კითხვის, წერის, ინფორმაციის მიღების, დამუშავების, გააზრების, სისტემაში მოყვანისა და გაზიარების უნარი.
7. საგანთა სწავლებისას რეკომენდებულია როგორც ბეჭდური, ისე მულტიმედიური და მრავალგვარი ფორმის ელექტრონული ტექსტების გამოყენება. მათი დამუშავება, გააზრება-გამოყენება და შექმნა მოსწავლეებს განუვითარებს ციფრული წიგნიერებისა და მედიაწიგნიერების უნარებს. 
8. ციფრული წიგნიერება გულისხმობს ქსელური ძიების, მრავალგვარი ფორმის ელექტრონული ტექსტების შექმნისა და მათი ელექტრონული დამუშავების პროგრამების გამოყენების უნარს. 
9. მედიაწიგნიერება გულისხმობს მულტიმედიური ტექსტების (რომლებიც ერთდროულად იყენებს ენობრივ, ხმოვან და ვიზუალურ საშუალებებს) აღქმა-გააზრების, ინტერპრეტირების, გამოყენებისა და შექმნის უნარს, ასევე მედიასამყაროში ორიენტირების, სწორი არჩევანის გაკეთების (ინფორმაციის „გაფილტვრის“) და მიღებული ინფორმაციის კრიტიკულად შეფასების უნარს.
10. საკომუნიკაციო და ციფრული ტექნოლოგიების ხანაში ციფრული და მედიაწიგნიერება ზოგადი წიგნიერების აუცილებელ კომპონენტებს წარმოადგენს.
11. ენობრივი განათლებისა და წიგნიერების დონის ასამაღლებლად აუცილებელია, რომ მოსწავლეთა ენობრივი უნარების გამომუშავებასა და განვითარებაში ყველა საგანმა შეიტანოს თავისი წვლილი. ამისთვის აუცილებელია განათლების ენათა ინტეგრირებული სწავლება, რაც გულისხმობს შემდეგს: ენა, როგორც შემეცნებისა და აზრის გამოხატვის ინსტრუმენტი, ყველა საგნის კონტექსტში უნდა იქცეს დაკვირვების ობიექტად, რათა მოსწავლემ მიზანმიმართულად და გაცნობიერებულად გამოიყენოს იგი; სასკოლო საგნებს შორის უნდა გაიდოს „ენობრივი ხიდები“, რათა მოსწავლემ შეძლოს სხვადასხვა საგნის კონტექსტში შეძენილი ენობრივი ცოდნისა და გამოცდილების ერთმანეთთან დაკავშირება. ეს გააფართოებს მოსწავლეთა ენობრივ ცნობიერებას და განავითარებს მათ შემეცნებით თუ ენობრივ უნარებს, რაც წარმატებული სწავლის საფუძველია.                                                                                                              
12. განათლების ენათა ინტეგრირებული სწავლა-სწავლების მთავარი ინსტრუმენტია სწავლის სტრატეგიები. 
სკოლაში სასკოლო საგანთა სწავლა და სწავლება მიმდინარეობს ქართულ ენაზე. 
ეროვნული სასწავლო გეგმის მიზნებიდან გამომდინარე, სასკოლო სასწავლო გეგმა ეფუძნება პიროვნების განვითარებაზე ორიენტირებულ საგანმანათლებლო კონცეფციას და განსაზღვრავს ხუთ ძირითად საგანმანათლებლო  პრინციპს, რომლებსაც დაეყრდნობა  სწავლა-სწავლების პროცესი. ეს პრინციპებია:
ა)  სწავლა-სწავლება ხელს უწობს მოსწავლის შინაგანი ძალების გააქტიურებას. მოსწავლე აქტიური შემმეცნებელი ხდება და სხვადასხვა სააზროვნო ოპერაციების დახმარებით ცდილობს მიღებული ინფორმაციის დამუშავებას.
ბ) სწავლა-სწავლება ხელს შეუწყობს ცოდნის ეტაპობრივად კონსტრუირებას წინარე ცოდნაზე დაფუძნებით. ახალი ინფორმაციის დაშენება განხორციელდება მოსწავლის მიერ საკუთარ წინარე ცოდნასა და გამოცდილებაზე კონსტრუირების გზით ფიქრისა და აზროვნების კულტურის დანერგვით.
გ) სწავლა-სწავლება ხელს შეუწყობს სხვადასხვა დისციპლინებში მიღებული ცოდნის ურთიერთდაკავშირებას და ორგანიზებას. 
დ)  სწავლა-სწავლება ხელს შეუწყობს სწავლის  სტრატეგიების დაუფლებას (სწავლის სწავლა). მოსწავლის მიერ სწავლის ინდივიდუალური მიზნების დასახვა, მიზნის მიღწევის სტრატეგიების შემუშავება და მათ მიერ გაკეთებული რეფლექსიები ხელს შეუწყობს სწავლის საუკეთესო გზებისა და ხერხების აღმოჩენასა და დახვეწას, ფიქრსა და  სიძნელეების დაძლევას.
ე)  სწავლა-სწავლებაში მოაზრებული იქნება სამივე სახის ცოდნა: დეკლარატიული (თეორიების, ფაქტების, წესების პროცედურების ცოდნა), პროცედურული (ცოდნის რეალიზება/გამოყენება) და პირობისეული (სხვადასხვა კონტექსტში ცოდნის ადექვატურად გამოყენება).
ძირითადი მეთოდიკური ორიენტირები
მოსწავლეზე  ორიენტირებული  მიდგომა
ა) ყველა მოსწავლე არის უნიკალური თავისი ინდივიდუალური ფიზიკური და ფსიქიკური მახასიათებლებით, შესაძლებლობებით, ემოციებით, ინტერესებით, პირადი გამოცდილებით, აკადემიური საჭიროებებით და სწავლის სტილით, რაც გათვალისწინებული უნდა იქნეს სწავლა-სწავლების დროს; 
ბ) სწავლა უნდა მიმდინარეობდეს პოზიტიურ და მოწესრიგებულ გარემოში, სადაც განსაკუთრებული მნიშვნელობა ენიჭება პოზიტიურ ურთიერთობებსა და ინტერაქციას, სადაც მოსწავლე არის დაფასებული, აღიარებული და მასწავლებელთან ერთად არის პასუხისმგებელი საკუთარ სწავლასა და განვითარებაზე. 
 სწავლა-სწავლების პროცესში თანასწორუფლებიანობის დაცვა
სწავლა-სწავლების პროცესში თანასწორუფლებიანობის დაცვის მიზნით:                                                 

ა) დაუშვებელია მოსწავლეების განაწილება კლასებში აკადემიური მოსწრების მიხედვით; 
ბ) დაუშვებელია, რომ სკოლამ დააწესოს ბარიერები მოსწავლეთა მიღებასთან დაკავშირებით და მიიღოს მხოლოდ სასკოლო მზაობით გამორჩეული ან მაღალი აკადემიური მოსწრების მქონე მოსწავლეები. ამ პუნქტის მოქმედება არ ვრცელდება საგნის/საგნების გაძლიერებული სწავლების სტატუსის მქონე საჯარო სკოლისთვის;
გ) განვითარების თანაბარი შესაძლებლობის მისაცემად, სკოლა ვალდებულია მოსწავლეები უზრუნველყოს მრავალფეროვანი სასწავლო პროცესით - ინდივიდუალური მიდგომისას სხვადასხვა მეთოდის, სტრატეგიის, პრობლემათა გადაჭრის გზებისა თუ აქტივობათა ტიპების გამოყენებით. 

 სიღრმისეული სწავლება 
სკოლა ვალდებულია, უზრუნველყოს სიღრმისეული სწავლება: სასწავლო მასალის ეტაპობრივად და მრავალმხრივად მიწოდება, ახალი საკითხების, ცნებების საფუძვლიანად და განსხვავებულ კონტექსტებში განხილვა, საგანთაშორისი კავშირების გამოვლენა და საერთო ასპექტების დამუშავება. 

მოსწავლის მოტივაციის გაზრდა
სკოლა ორიენტირებული უნდა იყოს მოსწავლის მოტივაციის გაზრდაზე. მოსწავლე უნდა ხედავდეს დავალების მიზანს, მის საჭიროებას, კავშირს სკოლაში მიმდინარე საქმიანობასა და სკოლის გარეთ მიმდინარე ცხოვრებას შორის.
დისციპლინა
სკოლამ უნდა განუვითაროს მოსწავლეებს საკუთარი მოვალეობების გააზრების და საზოგადოებრივი წესრიგის დაცვის უნარ-ჩვევები. ამავე დროს, სკოლამ უნდა უზრუნველყოს მშვიდი და საქმიანი გარემოს შექმნა. 
მოსწავლეთა ჩართულობა
მასწავლებელმა უნდა უზრუნველყოს მოსწავლეთა თანაბარი ჩართულობა სასწავლო პროცესში. მოსწავლეები არა მხოლოდ აქტიურად უნდა მონაწილეობდნენ განათლების მიღების პროცესში, ასევე საშუალება უნდა ჰქონდეთ ერთმანეთს დაეხმარონ და მონაწილეობა მიიღონ თანატოლების სწავლა-სწავლების პროცესშიც. 
3. სასწავლო პროცესის ორგანიზება:
სასწავლო წელი იყოფა  ორ  სემესტრად. მას ორ სემესტრად ყოფს ზამთრის არდადეგები.
სასწავლო დღეთა რაოდენობა:
I სემესტრში 75 დღე;   II სემესტრში II-XI კლასებში 100 სასწავლო დღე, I  კლასი 86 სასწავლო დღე,  XII კლასი 81 სასწავლო დღე;                                                                                                                                                                         
სულ II-XI კლასები 175 სასწავლო დღე, I  კლასი 161 სასწ. დღე,  XII კლასი 155 სასწ. დღე.
ყველა საფეხურის მოსწავლეებისათვის სასწავლო წლის I და II სემესტრში სწავლა იწყება ერთსადა იმავე დროს. კერძოდ,  I სემესტრში  - 20 სექტემბერს (სარემონტო სამუშაოების დაუსრულებლობის გამო), ხოლო მეორე სემესტრში  - 15 იანვარს,  სწავლის დასრულების თარიღი სხვადასხვა კლასების მოსწავლეებისათვის  სხვადასხვაა. კერძოდ,   20 მაისს სწავლას ასრულებენ  ΧII კლასის მოსწავლეები,  27 მაისს  I  კლასის მოსწავლეები, 15 ივნისს კი II - ΧI კლასის მოსწავლეები;
ზამთრის არდადეგებია  - 30/12-2023- დან 14/01/2024 ჩათვლით ;
საგაზაფხულო არდადეგებია  - 08/03/2024- დან 14/03/2024  ჩათვლით;
სააღდგომო არდადეგებია - 03/05/2024-დან 06/05/2024 ჩათვლით.
ყველა პედაგოგი ზარის დარეკვამდე უნდა იმყოფებოდეს ცხრილით განსაზღვრულ სასკოლო ოთახთან.
გაკვეთილის ხანგრძლივობა I კლასში 35 წუთია, II კლასში 40 წუთი, III –XII კლასებში 45 წუთი. გაკვეთილებს შორის დასვენება  5 წუთია. IV და V გაკვეთილებს შორის დასვენება არის  10 წუთი.

	2023-2024 სასწავლო წლის საერო და საეკლესიო უქმე დღეები

	14.10.2023
	სვეტიცხოვლობა (შრომის კოდექსი)

	23.11.2023
	გიორგობის დღე (შრომის კოდექსი)

	30.12.23 – 14.01.2024
	საშობაო არდადეგები (მინ.ბრძ.N88/ნ 15.07.2014 წ.)

	19.01.2024
	ნათლისღება (შრომის კოდექსი)

	03.03.2024
	დედის დღე (შრომის კოდექსი)

	08.03.2024
	საგაზაფხულო არდადეგები (მინ.ბრძ.N 127/ნ 30.12.2016 წ.)

	09.04.2024
	საქართველოს სახელმწიფოებრივი დამოუკიდებლობის აღდგენის აქტის მიღების დღე, საქართველოს ეროვნული ერთიანობის, სამოქალაქო თანხმობისა და სამშობლოსათვის დაღუპულთა მოგონების დღე.(შრომის კოდექსი)

	03.05.2024 – 
06.05. 2024
	აღდგომა (შრომის კოდექსი)

	09.05.2024
	ფაშიზმზე გამარჯვების დღე (შრომის კოდექსი)

	12.05.2024
	ანდრია პირველწოდებულის ხსენების დღე (შრომის კოდექსი)

	26.05.2024
	საქართველოს დამოუკიდებლობის დღე (შრომის კოდექსი)


 სასწავლო კვირა ხუთდღიანია. საჭიროების შემთხვევაში, დასაშვებია 6 დღიანი სწავლებაც. კერძოდ, იმ შემთხვევაში თუ:
ა) სკოლა გადაწყვეტს ყოველდღიური საათობრივი ბადის განტვირთვას;
ბ) გაუთვალისწინებელი მიზეზების გამო სკოლაში გაცდება სასწავლო დღე/დღეები, ამ შემთხვევაში სკოლა ვალდებულია ინფორმაცია მიაწოდოს განათლებისა და მეცნიერების სამინისტროს;
გ) ობიექტური მიზეზების გამო სკოლა მიზანშეწონილად მიიჩნევს კვირის რომელიმე დღე განსაზღვროს დასვენების დღედ განათლებისა და მეცნიერების სამინისტროსთან  შეთანხმებით. 

4. სასკოლო საათობრივი ბადე: 
სასკოლო საათობრივი ბადე წარმოდგენილია დანართების სახით და განსაზღვრავს:
ა)  საგნის/საგნების წლიური ჯამური საათების რაოდენობას;
ბ) კლასების მიხედვით   შემაჯამებელი დავალებების სავალდებულო მინიმალურ რაოდენობას;
გ) საათების განაწილება პედაგოგებზე სემესტრების მიხედვით;
დ) თითოეული კლასის ყოველდღიური გაკვეთილების განრიგს , რომელიც აზუსტებს კვირის რომელ დღეს, რა თანამიმდევრობით და დროის რა მონაკვეთში რომელი საგანი ისწავლება.
დანართი  № 1. საათობრივი ბადე - საგნების წლიური ჯამური საათების რაოდენობა სემესტრების მიხედვით;
დანართი  № 2. საათობრივი ბადე - საათების განაწილება პედაგოგებზე სემესტრების მიხედვით;
დანართი  № 3  - კლასების მიხედვით   შემაჯამებელი დავალებების სავალდებულო მინიმალურ რაოდენობა;
დანართი № 4 - გაკვეთილების ცხრილი;
5. საგანმანათლებლო რესურსების ჩამონათვალი

 
შპს „კავკასიის ბიზნესის სკოლა“  საგანმანათლებლო რესურსების შერჩევას ახორციელებს საქართველოს კანონმდებლობით დადგენილი წესით და უზრუნველყოფს სკოლაში არსებული საგანმანათლებლო რესურსების ხელმისაწვდომობას მოსწავლეებისა და მასწავლებლებისათვის.

საგანმანათლებლო რესურსების ტიპებია:
ა)  გრიფმინიჭებული სასკოლო სახელმძღვანელოები;
ბ) საქართველოს კანონმდებლობის საფუძველზე სამინისტროსთან შეთანხმებული არაგრიფმინიჭებული სახელმძღვანელოები მათემატიკასა და ინგლისურ ენაში;
გ) დამატებითი საგანმანათლებლო (მათ შორის, ღია სპორტული მოედანი, დახურული სპორტული დარბაზი, ბიბლიოთეკა, ელექტრონულ-კომპიუტერული ლაბორატორია, ყველა კლასში დამონტაჟებული კლასის პერსონალური პროექტორი და კომპიუტერი, I ა, I ბ კლასებში და საკონფერენციო ოთახში დამონტაჟებული „სმარტ დაფები“, საბუნებისმეტყველო საგნების ლაბორატორია და სხვ.) რესურსები;
დ) სხვადასხვა სახის თვალსაჩინოება (ლეგოები,  გარე პროგრამირებადი რობოტი, რუკები, პლაკატები, მოდელები, და სხვ.).
დამატებითი საგანმანათლებლო რესურსის ან თვალსაჩინოების სასწავლო პროცესში გამოყენება ემსახურება ეროვნული სასწავლო გეგმით გათვალისწინებული მიზნების მიღწევას. ისინი ისეა შერჩეული, რომ მისი შინაარსი, დიზაინი ან სხვა რაიმე ნიშანი არ  შეიცავს დისკრიმინაციულ ან/და დისკრედიტაციულ (მათ შორის, ენის, ეროვნების, სქესის, ეთნიკური და სოციალური კუთვნილების და სხვა ხასიათის) ელემენტებს.
სკოლა სსსმ მოსწავლისთვის სწავლებისას იყენებს ნებისმიერი კლასის/დონის გრიფირებულ ან ადაპტირებულ გრიფირებულ სახელმძღვანელოს, მიუხედავად იმისა, თუ რომელ კლასშია ეს მოსწავლე. სსსმ მოსწავლეების სწავლებისას გრიფმინიჭებულ სახელმძღვანელოსთან ერთად, როგორც ძირითადი საგანმანათლებლო რესურსი, შეიძლება გამოყენებულ იქნეს მოსწავლის ინდივიდუალურ საჭიროებზე მორგებული სხვა საგანმანთლებლო რესურსები/სერვისები.                                                            



6. სკოლის მიერ არჩეული, გრიფმინიჭებული სახელმძანელოების შესახებ 

დანართი №5 -ის სახით სასკოლო სასწავლო გეგმას  თან ერთვის გრიფმინიჭებული სასკოლო სახელმძღვანელოების ჩამონათვალი კლასების/დონეებისა და საგნების მიხედვით, რომელიც გამოყენებული იქნება 2023-2024 სასწავლო წელს. 

7. მოსწავლის შეფასების სისტემა
მოსწავლის შეფასების მიზნები და  ამოცანები
1.მოსწავლის შეფასების მთავარი მიზანია სწავლა-სწავლების ხარისხის მართვა, რაც გულისხმობს, ერთი მხრივ, სწავლის ხარისხის გაუმჯობესებაზე ზრუნვას და, მეორე მხრივ, სწავლა-სწავლების ხარისხის მონიტორინგს. შეფასება იძლევა ინფორმაციას მოსწავლის ინდივიდუალური პროგრესის შესახებ. 
2.მოსწავლის შეფასება არის სწავლა-სწავლების განუყოფელი ნაწილი. ეროვნული სასწავლო გეგმის ძირითადი პრინციპების გათვალისწინებით მოსწავლის შეფასება  ეფუძნება პიროვნების განვითარებაზე ორიენტირებულ  კონსტრუქტივისტულ საგანმანათლებლო  კონცეფციას. 

3.მოსწავლის შეფასების ძირითად ამოცანებს წარმოადგენს: 
ა) აჩვენოს როგორ მიმდინარეობს მოსწავლის ცოდნის კონსტრუირების პროცესი და მეხსიერებაში ცოდნათა ურთიერთდაკავშირება;
ბ) ახალი სასწავლო საკითხის დაწყებამდე დაადგინოს მოსწავლის წინარე ცოდნა და წარმოდგენები;
გ) გამოავლინოს, რამდენად ახერხებს მოსწავლე საკუთარი ძლიერი და სუსტი მხარეების დამოუკიდებლად შეფასებას, ასევე რამდენად გააზრებულ და ეფექტიან ნაბიჯებს დგამს იგი საკუთარი წინსვლის ხელშესაწყობად;
დ) მოიცვას სამივე კატეგორიის ცოდნა:
ე)  აჩვენოს, რამდენად ახერხებს მოსწავლე ცოდნის ერთობლიობათა ფუნქციურად გამოყენებას. 

4.ძირითადი ამოცანების გადასაჭრელად მოსწავლის შეფასებაში პრიორიტეტი ენიჭება  კომპლექსურ, კონტექსტის მქონე დავალებებს, რომელთა შესრულება ეხმარება მოსწავლეს ცოდნათა ურთიერთდაკავშირებაში და პრაქტიკულ, ცხოვრებისეულ სიტუაციებში  მათ გამოყენებაში.

განმსაზღვრელი და  განმავითარებელი  შეფასება 
სკოლაში გამოიყენება ორი ტიპის შეფასება: განმსაზღვრელი და განმავითარებელი. 
განმსაზღვრელი შეფასება ადგენს მოსწავლის მიღწევის დონეს საგნობრივი სასწავლო გეგმის შედეგებთან მიმართებაში.
განმავითარებელი შეფასება ადგენს თითოეული მოსწავლის განვითარების დინამიკას და მიმართულია სწავლის  ხარისხის  გაუმჯობესებაზე.                                                                               

მოსწავლის მიერ საკუთარი წინსვლის ხელშესაწყობად გააზრებული ნაბიჯების გადადგმის უნარის შეფასება;
ცოდნის სამივე კატეგორიის ათვისების პროცესის შეფასება;
ცოდნის ერთობლიობათა ფუნქციურად გამოყენების უნარის შეფასება.

აკადემიური  მიღწევის  დონეები   და  შეფასების  სისტემა
შპს „კავკასიის ბიზნესის სკოლა“-ში მოსწავლეთა აკადემიური მიღწევები ფასდება ათქულიანი სისტემით ხუთი დონის მიხედვით:

[bookmark: _Hlk175655156]შეფასება  დაწყებით, საბაზო  და  საშუალო  საფეხურებზე

1. სკოლაში I-IV კლასებსა და V კლასის პირველ სემესტრში მხოლოდ განმავითარებელი შეფასება გამოიყენება. ამ კლასებში წლის ბოლოს საგნის მასწავლებლები წერენ მოსწავლის მოკლე წერილობით შეფასებას, რომელშიც დაახასიათებენ მოსწავლეს, აღნიშნავენ მის წარმატებებს და მიუთითებენ, თუ როდის, რა და როგორ უნდა გააკეთოს მან რომ უკეთ გამოავლინოს საკუთარი შესაძლებლობები. კლასის მზრუნველი, საკუთარი და სხვა მასწავლებლებისაგან მიღებული ინფორმაციის საფუძველზე, IV კლასის ბოლოს წერს შემაჯამებელ  წერილობით შეფასებას.
2. V კლასის მეორე სემესტრსა და VI-XII კლასებში გამოიყენება განმავითარებელი და განმსაზღვრელი შეფასება. მოსწავლე ფასდება ათქულიანი სისტემით, ყველაზე დაბალი ქულა არის 1, ხოლო ყველაზე მაღალი ქულა - 10. 
3. V-XII კლასებში ფიზიკური აღზრდისა და სპორტის საგნობრივ ჯგუფში გაერთიანებულ საგნებში (ფიზიკური არზრდა და სპორტი, ჭადრაკი, ქართული ცეკვა), საგანში „საგზაო ნიშნები და მოძრაობის უსაფრთხოება“ და არჩევით საგნებში : „მეწარმეობის საფუძვლები“, “ეკონომიკა და სამართალი“, „კომპიუტერული მეცნიერება“,  მოსწავლე ფასდება ჩათვლის სისტემით: ჩაეთვალა/არ ჩაეთვალა.

4.დამატებითი სავალდებულო საგნების შეფასება არ იანგარიშება საფეხურის ქულის გამოთვლისას.
მოსწავლის შეფასების კომპონენტები
1. სემესტრის განმავლობაში მოსწავლეები ფასდებიან  სამი კომპონენტის მიხედვით:
ა) მიმდინარე საშინაო დავალება;
ბ) მიმდინარე საკლასო დავალება;
გ) შემაჯამებელი დავალება.                                                                                                                                  

2. მასწავლებელს სემესტრის განმავლობაში განმავითარებელი შეფასების გამოიყენება ნებისმიერ კომპონენტში.
3. სემესტრის განმავლობაში განმსაზღვრელი შეფასებით მოსწავლეები ფასდებიან შემდეგ
კომპონენტებში:
ა)  მიმდინარე საკლასო დავალება (V კლასის მეორე სემესტრი, VI-XII კლასები);
ბ)  მიმდინარე საშინაო დავალება (VII-XII კლასები);
გ)  შემაჯამებელი  დავალება (V კლასის მეორე სემესტრი, VI-XII კლასები).
4. სამივე კომპონენტს  ერთნაირი  წონა  აქვს.
5. I-VI კლასებში საშინაო დავალების კომპონენტში გამოიყენება მხოლოდ განმავითარებელი შეფასება.
6. I-IV კლასებსა და V კლასის პირველ სემესტრში საკლასო და შემაჯამებელ დავალებათა კომპონენტებში გამოიყენება მხოლოდ განმავითარებელი შეფასება.  
7. V კლასის მეორე სემესტრსა და VI-XII კლასებში საკლასო და შემაჯამებელ დავალებათა კომპონენტებში გამოიყენება როგორც განმავითარებელი, ასევე განმსაზღვრელი შეფასება. 

	V კლასის მეორე სემესტრი და VI კლასი
	საბაზო-საშუალო საფეხურები

	მიმდინარე საშინაო დავალება
	განმავითარებელი შეფასება
	განმავითარებელი შეფასება
	განმავითარებელი შეფასება განმსაზღვრელი შეფასება

	მიმდინარე საკლასო დავალება
	განმავითარებელი შეფასება
	განმავითარებელი შეფასება
განმსაზღვრელი შეფასება
	განმავითარებელი შეფასება განმსაზღვრელი შეფასება

	შემაჯამებელი დავალება
	განმავითარებელი შეფასება
	განმავითარებელი შეფასება 
განმსაზღვრელი შეფასება
	განმავითარებელი შეფასება განმსაზღვრელი შეფასება



საშინაო და საკლასო დავალებების კომპონენტში, მიმდინარე სასწავლო წელს სკოლა სხვა ტიპის დავალებებთან ერთად, აქტიურად იწყებს კომპლექსურ დავალებებზე გადასვლას. 
საშინაო და საკლასო დავალებებში დიდი ყურადღება დაეთმობა განმავითარებელი შეფასებების გამოყენებას. 
თითოეული მასწავლებელი შეიმუშავებს კომპლექსური დავალებისათვის შეფასების კრიტერიუმებს, ეროვნულ სასწავლო გეგმის საგნობრივ სტანდარტებში მოცემული შეფასების რუბრიკების ნიმუშებზე დაყრდნობით.
კომპლექსური დავალებები გამოყენებული იქნება შემაჯამებელ დავალებებად (მოსწავლის მიერ სასწავლო პროდუქტის შექმნა :  ესეს დაწერა, პროექტის მომზადება, ლაბორატორიული კვლევის ჩატარება, რეფერატის დაწერა, ამოცანის ამოხსნა, სახვითი და გამოყენებითი ხელოვნების ნიმუშის შექმნა, მოთხრობის შედგენა, მონაცემთა ბაზის შექმნა, კონკრეტული პრობლემის გადაჭრა, საველე-გასვლითი სამუშაოს ან სასწავლო ექსკურსიის ანგარიშის მომზადება და სხვ.).                                   
შემაჯამებელი კომპლექსური დავალება – განისაზღვრება თემების მიხედვით და წარმოადგენს შინაარსიან, ცხოვრებისეულ სიტუაციებთან დაკავშირებულ დავალებას, რომლის შესრულება მოითხოვს ფუნქციურ კონტექსტებში სხვადასხვა ცოდნათა ინტეგრირებულად გამოყენებას;
შემაჯამებელი დავალებების აღდგენის წესი: მოსწავლე ვალდებულია შეასრულოს კლასში ჩატარებული ყველა შემაჯამებელი დავალება. თუ მოსწავლე ვერ/არ შეასრულებს რომელიმე შემაჯამებელ დავალებას,  საგნის მასწავლებელთან შეთანხმებით, სკოლა მისცემს მას გაცდენილი შემაჯამებელი დავალების აღდგენის საშუალებას იმ შემთხვევაში, თუ წარმოადგენს ერთ-ერთს ქვემოთ ჩამოთვლილთაგანს:
· სამედიცინო ცნობას ;
· მშობლის ახსნა–განმარტებას, შემაჯამებელი სამუშაოს გაცდენის მიზეზის შესახებ;
· საერთაშორისო სასპორტო და სახელოვნებო ღონისძიებებში მონაწილეობის დამადასტურებელ წერილს.
მოსწავლეს შეუძლია შემაჯამებელი დავალებების აღდგენა მასწავლებლის მიერ დაგეგმილი დამატებითი გრაფიკის ვადებში (სემესტრის მსვლელობისას,  ინდივიდუალური ან ჯგუფური გრაფიკის მიხედვით).
· შემაჯამებელი აღდგენითი სამუშაო ჩატარდება  მოსწავლის სკოლაში გამოცხადებიდან  ერთი კვირის ვადაში. თუ მოსწავლეს ავადმყოფობის გამო ხანგრძლივი პერიოდის განმავლობაში არ შეუძლია სკოლაში მოსვლა მასწავლებელს ევალება შეარჩიოს მისი მდგომარეობის შესაბამისი გამოკითხვის ფორმა ( კითხვა-პასუხი, ტესტი);
· შემაჯამებლი სამუშაოს აღდგენის დრო და ფორმა მოსწავლეს და მშობელს ეცნობება კლასის მზრუნველის მიერ და  თუ მოსწავლე არ აპირებს კონკრეტული შემაჯამებელი სამუშაოს აღდგენას დაფიქსირდება ხელისმოწერით;
· შემაჯამელი სამუშაოს აღდგენის  ინდივიდუალურ  გრაფიკს პედაგოგი ათანხმებს დირექტორის მოადგილესთან, კოორდინატორთან სასწავლო დარგში (ეროვნული სასწავლო გეგმის მოთხოვნების შესაბამისად)

თითოეული მასწავლებელი ვალდებულია, შეაგროვოს და შეინახოს მის მიერ კლასში ჩატარებული შემაჯამებელი დავალებების დამადასტურებელი დოკუმენტაცია. 
გაითვალისწინოს მოთხოვნები, რომლებსაც უნდა აკმაყოფილებდეს შემაჯამებელი დავალებები, კერძოდ:
· განისაზღვროს მოსწავლის რა ცოდნისა და უნარების შემოწმება/შეფასებას ისახავს მიზნად ეს შემაჯამებელი დავალება. მითითებული უნდა იყოს სტანდარტის ის შედეგები, რომელთა შემოწმებასაც ემსახურება ეს კონკრეტული შემაჯამებელი დავალება;
· განისაზღვროს შემაჯამებლის ფორმა;
· შეიმუშაოს შემაჯამებელი დავალების მოთხოვნა და გააცნოს მოსწავლეებს;
· გამზადდეს შემაჯამებლის  ნიმუში(ამის შესაძლებლობის შემთხვევაში);
· დავალების თითოეულ ტიპს უნდა ახლდეს შეფასების რუბრიკა/სქემა(თუ რეცეფციული /გაგება/გააზრების დავალებაა, მაშინ შეფასების სქემა უნდა ახლდეს თითოეულ ტესტურ კითხვას). შეფასების სქემაში გაწერილი უნდა იყოს კრიტერიუმები გაწერილი ქულებში.
· ზოგადი რუბრიკა უნდა დაზუსტდეს კონკრეტული დავალების პირობისა და განვლილი მასალის გათვალისწინებით;
· მასწავლებელმა უნდა შეინახოს კლასის სამი მოსწავლის (დაბალი, საშუალო და მაღალი აკადემიური მოსწრების მქონე) მიერ შესრულებული და მასწავლებლის მიერ  შეფასებული ნამუშევარი;
· მთელი კლასის შედეგების ამსახველი ფორმა/დოკუმენტი, შედეგების ანალიზი.                       
· გაამზადოს საგნობრივ გაერთიანებაზე წარსადგენი ინფორმაცია სემესტრის მანძილზე ჩატარებული შემაჯამებელი დავალებების  შედეგების ანალიზის შესახებ;
მასწავლებელს ევალება შემაჯამებელი დავალების შესრულებამდე  არანაკლებ 2 კვირით ადრე გააცნოს მოსწავლეებს დავალების მოთხოვნები და შეფასების კრიტერიუმები.
შემაჯამებელი დავალებების რაოდენობის ცხრილი თან ერთვის 

განმსაზღვრელი შეფასების ქულათა სახეობები
სკოლაში გამოიყენება განმსაზღვრელი შეფასების შემდეგი  სახეობები:

ა) საგნის მიმდინარე საკლასო, მიმდინარე საშინაო და შემაჯამებელი დავალებების ქულები, რომლებსაც მოსწავლე იღებს სემესტრის  განმავლობაში;

ბ) საგნის სემესტრული ქულა – საგანში მიღებული შეფასება თითოეულ სემესტრში;
გ) საგნის წლიური ქულა – სემესტრული ქულებიდან გამომდინარე შეფასება საგანში. გამონაკლისს წარმოადგენს მეხუთე კლასის წლიური ქულა, რომელიც მეორე სემესტრის საგნის სემესტრული ქულის იდენტურია;
დ) საფეხურის ქულა -  საფეხურის მანძილზე ნასწავლი ყველა საგნის წლიური ქულის საშუალო ქულა.

 ქულების გამოანგარიშების წესი
1. საგნის სემესტრული ქულის გამოანგარიშების წესი:

ა) მოსწავლის მიერ სემესტრის განმავლობაში სხვადასხვა კომპონენტში მიღებული ქულების ჯამი  გაიყოფა მიღებული ქულების რაოდენობაზე; 
ბ) მიღებული ქულა დამრგვალდება მთელის სიზუსტით (მაგ., 6.15 მრგვალდება 6-მდე, 7.49 მრგვალდება 7-მდე, 8.5 მრგვალდება 9-მდე);
გ) იმ შემთხვევაში, თუ მოსწავლეს არა ექნება შესრულებული ყველა ჩატარებული შემაჯამებელი დავალება, მისი სემესტრული ქულის გამოსაანგარიშებლად სხვადასხვა კომპონენტში მიღებული ქულების ჯამი  გაიყოფა მიღებული ქულების რაოდენობისა და შეუსრულებელი შემაჯამებელი დავალებების რაოდენობის ჯამზე;
დ) თუ სემესტრის განმავლობაში სხვა სკოლიდან მოსწავლის გადმოსვლისას აღმოჩნდება, რომ ჩვენს სკოლაში რომელიმე საგანში/საგნებში ჩატარებულია შემაჯამებელი დავალების/დავალებების უფრო მეტი რაოდენობა, ვიდრე გამშვებ სკოლაში, სკოლა მოსწავლის შემაჯამებელი დავალების რაოდენობას დაითვლის გამშვებ სკოლაში დადგენილი და მოსწავლის მიერ შესრულებული, ასევე ჩვენს სკოლაში მოსწავლის გადმოსვლის მომენტიდან ჩატარებული და მის მიერ შესრულებული შემაჯამებელი დავალებების მიხედვით;

საგნის წლიური ქულის გამოანგარიშების წესი:
ა) საგნის წლიური ქულის გამოსაანგარიშებლად საგნის სემესტრული ქულების ჯამი გაიყოფა ორზე; 
ბ) საგნის წლიური ქულა მრგვალდება მთელის სიზუსტით (მაგ., 7.25 მრგვალდება 7-მდე, 4.49 მრგვალდება 4-მდე, 9.5 მრგვალდება 10-მდე); 
გ) თუ მოსწავლეს, სხვა სკოლიდან ჩვენს სკოლაში სემეტრის მიმდინარეობისას გადმოსვლის გამო, მოუხდება განსხვავებული საგნების სწავლა და მანამდე ნასწავლ საგანში მიღებული აქვს საშუალო არითმეტიკულით 5.0 ან მეტი ქულა, ეს ქულა დაუფიქსირდება ნასწავლი საგნის წლიურ ქულად. ამასთან, სკოლა შეაფასებს მოსწავლეს ახალ განსხვავებულ საგანში, თუ ეს ესწრება სემესტრის დასრულებამდე;
დ) მოსწავლის მიერ სემესტრის დასრულების შემდეგ სხვა სკოლიდან ჩვენს სკოლაში გადმოსვლის გამო, ჩვენს სკოლაში განსხვავებული საგნის სწავლის შემთხვევაში, განსხვავებული საგნების სემესტრული ქულები აღირიცხება, როგორც ორი დამოუკიდებელი საგნის წლიური ქულა. (მაგ., თუ 
მოსწავლე პირველ სემესტრში უცხოურ ენად სწავლობდა ფრანგულს, მეორე სემესტრში კი ფრანგულის ნაცვლად - გერმანულს, მაშინ ფრანგული ენის სემესტრული ქულა გადადის ფრანგული ენის წლიურ ქულად, ხოლო გერმანული ენის სემესტრული ქულა - გერმანული ენის წლიურ ქულად).

2. საფეხურის ქულის გამოანგარიშების წესი: 

ა) საფეხურის ქულის გამოთვლისას ჯამდება საფეხურის მანძილზე ნასწავლი ყველა საგნის წლიური ქულა და ჯამი იყოფა წლიური ქულების საერთო რაოდენობაზე;
ბ) საფეხურის ქულა მრგვალდება მეათედის სიზუსტით (მაგ., 6.43 მრგვალდება 6.4-მდე, 7.58 მრგვალდება 7.6-მდე, 9.75 მრგვალდება 9.8-მდე).

კლასისა  და  საფეხურის  დაძლევა
1. კლასი დაძლეულად ჩაითვლება, თუ მოსწავლის მიერ კონკრეტული კლასის თითოეული საგნის წლიური ქულა (დამრგვალების შემდეგ) არის 5.0 ან მეტი.

სპორტის საგნობრივ ჯგუფში გაერთიანებულ საგნებში, საგანში : „ საგზაო ნიშნები და მოძრაობის უსაფრთხოება“ და არჩევით საგნებში ( „მეწარმეობის საფუძვლები“, “ეკონომიკა და სამართალი“,  „კომპიუტერული მეცნიერება“, „სახვითი ხელოვნების დარგი ფერწერა“ და „თანამედროვე ტექნოლოგიები მუსიკაში“ ) მოსწავლე ფასდება ჩათვლის სისტემით: ჩაეთვალა/არ ჩაეთვალა.

2. დაწყებითი საფეხური დაძლეულად ჩაითვლება, თუ მოსწავლის საფეხურის ქულა (დამრგვალების შემდეგ) არის 5.0 ან მეტი და ეროვნული სასწავლო გეგმის შესაბამისად, დაძლეული აქვს V-VI კლასები, რაც აძლევს მას საბაზო საფეხურზე სწავლის გაგრძელების უფლებას.

3. საბაზო საფეხური დაძლეულად ჩაითვლება, თუ მოსწავლის საფეხურის ქულა (დამრგვალების შემდეგ) არის 5.0 ან მეტი და ამ მუხლის პირველი პუნქტის შესაბამისად, დაძლეული აქვს საბაზო საფეხურში შემავალი ყველა კლასი, რაც აძლევს მას საბაზო განათლების ატესტატის აღების ან/და საშუალო საფეხურზე სწავლის გაგრძელების უფლებას.

4. საშუალო საფეხური დაძლეულად ჩაითვლება, თუ მოსწავლის საფეხურის ქულა (დამრგვალების შემდეგ) არის 5.0 ან მეტი და დაძლეული აქვს საშუალო საფეხურში შემავალი ყველა კლასი.

გამოცდის  ტიპები
შპს „კავკასიის ბიზნესის სკოლა“-ში 2023-2024 სასწავლო წლის მანძილზე  შესაძლებელია ჩატარდეს შემდეგი ტიპის გამოცდები:

ა) სემესტრული გამოცდა;
ბ) საშემოდგომო გამოცდა;
გ) ექსტერნატის გამოცდა;

სემესტრული გამოცდა

ა) სემესტრული გამოცდა ინიშნება მხოლოდ იმ შემთხვევაში, თუ მოსწავლე თვლის, რომ მას უფრო მაღალი შეფასება ეკუთვნის. 
ბ) სემესტრული გამოცდის დანიშვნისთვის მოსწავლის  მშობელმა / კანონიერმა წარმომადგენელმა, სემესტრის დასრულებიდან ერთი კვირის ვადაში წერილობით უნდა მიმართოს სკოლის დირექტორს. დირექტორი განიხილავს საკითხს და იღებს გადაწყვეტილებას მოსწავლის სემესტრულ გამოცდაზე დაშვება-არდაშვების შესახებ. დაშვებაზე უარის შემთხვევაში, გადაწყვეტილება იქნება დასაბუთებული.                                                                                                                                                     
გ) მოსწავლის სემესტრულ გამოცდაზე დაშვების შემთხვევაში, სკოლაში სემესტრული გამოცდის ობიექტურად და მიუკერძოებლად ჩატარების  მიზნით შეიქმნება კომისია, შესაბამისი კათედრა შეადგენს კომპლექსურ დავალებას, დავალების პირობას გააცნობს მოსწავლეს, გამოუცხადებს მხარდაჭერას მისი მომზადების პერიოდში  და სემესტრის დამთავრებიდან არაუგვიანეს ორი კვირის ვადაში ჩატარდება სემესტრული გამოცდა.
დ) სემესტრულ გამოცდაზე გასული მოსწავლის საგნის სემესტრული ქულა გამოითვლება შემდეგი წესით: სემესტრული გამოცდის ქულა ემატება საგნის სემესტრულ ქულას და ჯამი იყოფა ორზე.

საშემოდგომო გამოცდა

ა) იმ შემთხვევაში, თუ მოსწავლის საგნის წლიური ქულა (დამრგვალების შემდეგ) არის 5.0-ზე  ნაკლები,  ამ საგანში მოსწავლეს სკოლა უნიშნავს საშემოდგომო გამოცდას. 
ბ) საშემოდგომო გამოცდის ჩატარებამდე მოსწავლეს ეძლევა ორ კვირიანი ვადა მოსამზადებლად საგნის პედაგოგის ხელმძღვანელობით. 
გ) საშემოდგომო გამოცდა ჩატარდება სასწავლო წლის დამთავრებიდან ორი კვირის შემდეგ. სკოლა ეხმარება, უწევს  კონსულტაციებს მოსწავლეს იმ საგანში/საგნებში, რომელშიც/რომლებშიც მას აქვს საშემოდგომო გამოცდა დანიშნული.
დ) მოსწავლე საგნის წლიურ შეფასებას იღებს საშემოდგომო გამოცდის საფუძველზე (საშემოდგომო გამოცდის ქულა ხდება საგნის წლიური ქულა).საშემოდგომო გამოცდის/გამოცდების ჩატარება დროში ნავარაუდევია 2024 წლის 30 ივნისიდან ივლისის შუა რიცხვებამდე პერიოდი.
ექსტერნატის გამოცდა:

ა) ექსტერნატის ფორმით ზოგადი განათლების მიღების წესი და პირობები განისაზღვრება კანონმდებლობით;
ბ) ექსტერნატის გამოცდას აბარებენ ის პირები, რომლებიც ზოგადი განათლების ცალკეული კლასის/კლასების პროგრამებს ძირითადად დამოუკიდებლად ძლევენ და ექსტერნატის გამოცდას აბარებენ შესაბამისი განათლების დასადასტურებლად, რაც მათ შემდეგ კლასში/საფეხურზე სწავლის გაგრძელების საშუალებას მისცემს (ასაკის გათვალისწინებით „წინმსწრები“); 
გ) მოსწავლეები, რომელთაც საბაზო/საშუალო საფეხურზე სასწავლო წლის მანძილზე კონკრეტული საგნისათვის გათვალისწინებული საათების 30% და მეტი აქვთ გაცდენილი;
დ) სრული ზოგადი განათლების დამადასტურებელი დოკუმენტის − ატესტატის მისაღებად მოსწავლეს დაძლეული უნდა ჰქონდეს საშუალო საფეხური.

მოსწავლის  აკადემიური  მიღწევის  აღიარება
1. შეფასების მაღალი დონე (ქულები 9-დან 10-ის ჩათვლით) გულისხმობს სასწავლო წლის ან საფეხურის წარჩინებით დამთავრებას. 
2. მოსწავლე, რომლის საშუალო საფეხურის საერთო ქულა არის 10 დამრგვალების გარეშე  იღებს ოქროს მედალსა და შესაბამის სერტიფიკატს.
3. მოსწავლე, რომლის საშუალო საფეხურის საერთო ქულა არის 9.8 ან მეტი იღებს ვერცხლის მედალსა და შესაბამის სერტიფიკატს.
4. პირზე, რომელმაც ზოგადი განათლების საშუალო საფეხურის კლასის/კლასების, ან საშუალო საფეხურის ცალკეულ კლასში შემავალი საგნის/საგნების ზოგადსაგანმანათლებლო სასწავლო პროგრამა/პროგრამები წარჩინებით დაძლია ექსტერნატის ფორმით, ოქროსა და ვერცხლის მედალი და შესაბამისი სერტიფიკატები არ გაიცემა.
მე-4 პუნქტის მოქმედება არ ვრცელდება იმ პირებზე, რომლებმაც „საქართველოში გაცემული საგანმანათლებლო დოკუმენტების ნამდვილობის დადასტურებისა და უცხოეთში მიღებული განათლების აღიარების წესისა და საფასურების დამტკიცების შესახებ“ საქართველოს განათლებისა და მეცნიერების მინისტრის 2010 წლის 1 ოქტომბრის № 98/ნ ბრძანების საფუძველზე, უცხოეთში სწავლის პერიოდში მიღებული ზოგადი განათლების აღიარების შემდეგ, ეროვნული სასწავლო გეგმით          
 გათვალისწინებული სავალდებულო საგნები, რომლებთანაც შესაბამისობა  არ იქნა დადგენილი საქართველოს კანონმდებლობით დადგენილი წესით, დაძლიეს ექსტერნატის ფორმით. 

გაცდენები
1. სკოლაში მოსწავლის გაცდენები აღირიცხება მოსწავლეთა გაკვეთილზე დასწრების აღრიცხვის ელექტრონულ ჟურნალში (SCHOOLBOOK).
2. გაკვეთილებზე მოსწავლეთა დასწრების ყოველდღიური აღრიცხვის წარმოებაზე პასუხისმგებელია საგნის მასწავლებელი; 
3. თითოეული მასწავლებელი გაკვეთილის დასაწყისში საკუთარ რვეულში აღრიცხავს მოსწავლეთა დასწრებას და გაკვეთილების შემდეგ დააფიქსირებს  ელექტრონულ ჟურნალში (SCHOOLBOOK);  
4. ექსტერნატის ფორმით ზოგადი განათლების მიღების წესი და პირობები განისაზღვრება კანონმდებლობით.
თუ მოსწავლე საბაზო-საშუალო საფეხურებზე სასწავლო წლის განმავლობაში გააცდენს კონკრეტული საგნისთვის წლის მანძილზე დათმობილი საათების  30% და მეტს, მოსწავლე ფასდება ექსტერნატის გამოცდის ჩაბარების საფუძველზე. მოთხოვნა არ ვრცელდება იმ შემთხვევაში, თუ კი მოსწავლე აღადგენს კონკრეტულ საგანში გაცდენილ შემაჯამებელ დავალებას (გაცდენებთან დაკავშირებით რეგულაციები დაეყრდნობა ქვეყანაში შექმნილი ვითარებიდან გამომდინარე განათლებისა და მეცნიერების სამინისტროს მიერ შემუშავებულ მოთხოვნებს). 
5. მოსწავლეს, რომელსაც სჭირდება მკურნალობა ერთ თვეზე მეტი ვადით და აღნიშნული ცნობილი ხდება სკოლისათვის სამედიცინო დაწესებულების მიერ გაცემული ცნობის საფუძველზე. ის სკოლის დირექტორის ბრძანებით გადაყვანილი იქნება შინ სწავლების რეჟიმზე ან სკოლაში დაბრუნების შემდეგ მეორე ცვლაში ჩაუტარდება დამატებითი მეცადინეობები (განრიგის შედგენაზე და ჩატარებული მეცადინეობების მონიტორინგზე პასუხიმგებელია კოორდინატორი სასწავლო დარგში);
6. იმ მოსწავლეებისთვის, რომლებიც მონაწილეობენ საერთაშორისო სასპორტო და სახელოვნებო ღონისძიებებში, აგრეთვე საერთაშორისო და ეროვნულ საგნობრივ ოლიმპიადებში, სკოლის გაცდენის შემთხვევაში მოსწავლის მშობლის (კანონიერი წარმომადგენლის) წერილობითი მომართვის საფუძველზე, სკოლის დირექტორი უფლებამოსილია ჩაუთვალოს მოსწავლეს გაცდენილი საათები საპატიოდ და აღდგენა მოხდება დღის მეორე ნახევარში  (განრიგის შედგენაზე და ჩატარებული მეცადინეობების მონიტორინგზე პასუხიმგებელია კოორდინატორი სასწავლო დარგში).	
შინ სწავლება	
1. სკოლა შინ სწავლების რეჟიმზე გადაიყვანს იმ მოსწავლეებს, რომლებიც არ არიან სპეციალური საგანმანათლებლო საჭიროების მქონე მოსწავლეები, მაგრამ საჭიროებენ მკურნალობას ერთ თვეზე მეტი ვადით და აღნიშნული ცნობილი გახდება სკოლისათვის სამედიცინო დაწესებულების მიერ გაცემული ცნობის საფუძველზე. 
2. მოსწავლეზე, შინ სწავლებაზე გადასვლის მომენტიდან, არ გავრცელდება მოთხოვნა  საბაზო-საშუალო საფეხურებზე მოსწავლის მიერ სასწავლო წლის განმავლობაში გააცდენილი კონკრეტული საგნისთვის კონკრეტული სასწავლო წლის მანძილზე დათმობილი საათების 30% და მეტის შესახებ, როცა მოსწავლე ფასდება მხოლოდ ექსტერნატის გამოცდის ჩაბარების 
  საფუძველზე.
3. შინ სწავლების პროცესში გამოყენებული იქნება რეკომენდებული დისტანციური სწავლების                  
    (ინტერნეტისა და ვიდეოკონფერენციების) ფორმის გამოყენება.
4.  სკოლა უზრუნველყოფს შინ სწავლებაზე მყოფი მოსწავლისთვის შესაბამისი კლასის საათობრივი ბადით განსაზღვრული თითოეული საგნისთვის (გარდა სპორტის საგნობრივი ჯგუფით გათვალისწინებული საგნებისა) კვირაში მინიმუმ 1 გაკვეთილის ჩატარებას სპეციალური განრიგის მიხედვით.
5.  სკოლა უზრუნველყოფს მოსწავლისთვის ხელშეწყობას შემაჯამებელი დავალებების ჩატარება-აღდგენაზე. 
6. [bookmark: _Hlk141042648] მოსწავლის შინ სწავლების შემთხვევაში, სპორტის საგნობრივ ჯგუფში შემავალი საგნების შეფასებისას მასწავლებლის მიერ გათვალისწინებული იქნება მოსწავლის ფიზიკური მდგომარეობა.

შეფასების სისტემის ვერიფიკაციის მექანიზმი
ვერიფიკაციის მიზნები და ამოცანები
1. შეფასების სისტემის ვერიფიკაციის მექანიზმის დანერგვის მიზანია, სკოლამ დაადასტუროს, რომ ზოგადსაგანმანათლებლო დაწესებულებაში შეფასების პროცესი არის სანდო, ვალიდური, ობიექტური, გამჭვირვალე და სამართლიანი, ხოლო შეფასების შედეგებზე მიღებული გადაწვეტილებები - ზუსტი.
2. ვერიფიკაციის ამოცანებია:
ა. მოსწავლის შეფასების პროცედურებისა და ინსტრუმენების შესაბამისობის დადგენა სასკოლო კურუკულუმთან;
ბ. მოსწავლის მიღწევების ანალიზი;
გ. ანალიზით მიღებული შედეგების გამოყენება მოსწავლეთა შედეგების გასაუმჯობესებლად.
3. მოსწავლის შეფასების ვერიფიკაცია ხორციელდება შემდეგი მიმართულებებით:
ა. გამოყენებული შეფასების ინსტრუმენტის (მაგ. მოსწავლისათვის მიცემული ესე, პროექტი, პრეზენტაცია, ლაბორატორიული კვლევა, რეფერატი, ამოცანის ამოხსნა და ა.შ.) ვერიფიკაცია;
ბ. მოსწავლისათვის მიცემული დავალების შეფასების პროცესის (ფაქტობრივი გარემოებები, მიცემული დრო, გარემო, წინასწარ ინფორმირება და ა.შ.) ვერიფიკაცია;
გ. მტკიცებულებების (მოსწავლის მიერ შესრულებული ტესტის, დავალების პროექტის ნაშრომის და ა.შ.) ვერიფიკაცია;)
4. შეფასების სისტემის ვერიფიკაციისათვის სკოლამ შეიძლება გამოიყენოს სხვადასხვა მექანიზმები, მათ შორის სასკოლო კურიკულუმით გათვალისწინებული გამოცდების, დიაგნოსტიკური წერების ან სემესტრული გამოცდების ჩატარება, როდესაც მოსწავლეს შეუძლია მოითხოვოს სემესტრული ნიშნის ამაღლება, თუ მიღებული  ქულა არ აკმაყოფილებს.
ვერიფიკაციის პრინციპები
1. მოსწავლის შეფასება ეფუძნება შემდეგ პრინციპებს:
· ვალიდურობას;
· სანდოობას:
· გამჭვირვალობას;
· სამართლიანობასა და ობიექტურობას.
2. შეფასების სისტემა ვალიდურია თუ გამოყენებული შეფასების ინსტრუმენტი რელევანტურია იმ სწავლის შედეგის დადასტურებისათვის , რაც ფასდება, ასევე,  შეფასების გამოყენებული ინსტრუმენტი იძლევა სწავლის შედეგის შეფასების შესაძლებლობას ყველა კრიტერიუმის მიხედვით.
3. შეფასების სისტემა სანდოა, თუ განხორციელებული შეფასების შედეგები გამყარებულია სათანადო მტკიცებულებებით.
4. შეფასების სისტემა გამჭვირვალეა, თუ შეფასების პროცესი და დადასტურების პირობები, მოთხოვნები და  ასევე შეფასების შესახებ სხვა საჭირო ინფორმაცია წინასწარ არის ცნობილი ყველა მოსწავლისათვის.
5. შეფასების სისტემა სამართლიანია, თუ შეფასების პროცესი ორგანიზებულია იმგვარად, რომ ის საშუალებას აძლევს მოსწავლეს დაადასტუროს მიღწეული სწავლის შედეგები (მათ შორის შეფასების დრო, შეფასების გარემო, გამოყენებული მასალები, აღჭურვილობა და ა.შ.), ასევე, შეფასებისას თუ ყველა მოსწავლე ერთნაირ პირობებშია  ჩაყენებული.
6. შეფასების სისტემა ობიექტურია, თუ ყველა მოსწავლე ერთნაირი შესრულების პირობებში ერთნაირად არის შეფასებული.
ვერიფიკაციის პროცესი
1. შეფასების ვერიფიკაცია შესაძლებელია განხორციელდეს დაინტერესებული პირის განცხადების საფუძველზე (მაგ. სემესტრული გამოცდის შემთხვევაში), სკოლის დირექციის ინიციატივით (მაგ. წლიური გამოცდა, დიაგნოსტიკური წერების ჩატარება და მათი ანალიზი მიმდინარე შეფასებებთან) ან გეგმიურად (საგნობრივი კათედრის მიერ ჩატარებული შემაჯამებელი დავალებების ანალიზების დროს).
2. შეფასების სისტემის ვერიფიკაციის დროს სკოლაში შესაძლებელია განხორციელდეს:
- შეფასების ინსტრუმენტის შინაარსობრივი შეფასება ვალიდურობის თვალსაზრისით;
- მტკიცებულებათა ფიზიკურად არსებობის შემოწმება;
- მტკიცებულებათა საკმარისობის შეფასება;
- მტკიცებულებათა ვალიდურობის შეფასება;
- შესაფასებელი პირის წინასწარი ინფორმირების მექანიზმის შემოწმება;
- შეფასების დროის საკმარისობის შეფასება;
- შეფასების გარემოს შესაბამისობის შეფასება;
- შეფასების პროცესის ფაქტობრივი გარემოებების შემოწმება;
- მტკიცებულებათაშეფასება ობიექტურობის თვალსაზრისით.
3. შეფასების სისტემის ვერიფიკაციის დროს, წინამდებარე პუნქტში მითითებული ღონისძიებების განხორციელების შემდგომ ხდება ვერიფიკაციის საბოლოო გადაწყვეტილების მიღება.
შეფასების სისტემის ვერიფიკაციის განმახორციელებელი პირები
1.შეფასების სისტემის ვერიფიკაცია შესაძლებელია განახორციელოს:
· დირექტორის მოადგილემ;
· შესაბამისმა საგნობრივმა კათედრამ (ურთიერთდასწრების, შეფასების რუბრიკების შემუშავების, შემაჯამებელი დავალების ანალიძის დროს);
· ხარისხის განვითარებისა და პროფესიული მხარდაჭერის ჯგუფმა მასწავლებლის საქმიანობის დაკვირვების დროს (საგაკვეთილო პროცესზე დასწრება/ კონპეტენციების შემოწმება).
2. სკოლა უზრუნველყოფს მოსწავლეთა შეფასებასთან დაკავშირებული მონაცემების სათანადო აღრიცხვასა და შენახვას 3 წლის ვადით.

9.ეროვნული სასწავლო გეგმით გათვალიწინებული/გაუთვალისწინებელი სავალდებულო, არჩევითი და დამატებითი საგანმანათლებლო მომსახურებათა ჩამონათვალი

 საგნების დაჯგუფების მთავარი პრინციპები:
1.საგნობრივი ჯგუფები მოიცავს, როგორც სავალდებულო, ისე არჩევით საგნებს. ეროვნული სასწავლო გეგმით გათვალისწინებული საგნები ერთიანდება რვა საგნობრივ ჯგუფში:
ა) სახელმწიფო ენა;
ბ) მათემატიკა;
გ) უცხოური ენები;
დ) საზოგადოებრივი მეცნიერებები;
ე) საბუნებისმეტყველო მეცნიერებები;
ვ) ტექნოლოგიები;
ზ) ესთეტიკური აღზრდა;
თ) სპორტი.
2.საგნობრივი ჯგუფები აერთიანებს მომიჯნავე დისციპლინებს. 
3.საგნობრივ ჯგუფებში შემავალი საგნები ისწავლება სავალდებულო და/ან არჩევითი სახით ზოგადი განათლების სამივე საფეხურზე.
2023-2024 სასწავლო წელს კავკასიის ბიზნესის სკოლაში სახელმწიფო ენის საგნობრივ ჯგუფში გაერთიანებულია  სავალდებულო საგანი:
1.ქართული ენა და ლიტერატურა ისწავლება  I-XII კლასებში;
სკოლაში საშუალო საფეხურზე X კლასში ქართულ  ენასა და ლიტერატურაში  ყოველკვირეულ დატვირთვას ემატება 2  საათი, ჯამში კლასში ყოველკვირეული დატვირთვაა 7 საათია.
XI კლასში ქართულ  ენასა და ლიტერატურაში  ყოველკვირეულ დატვირთვას ემატება 1  საათი, ამასთან კლასი ქართულ ენასა და ლიტერატურაში იყოფა ა და ბ ჯგუფებად და ჯამში თითეულ ჯგუფში  ყოველკვირეული დატვირთვა 6 საათია. 
XII კლასში ქართულ  ენასა და ლიტერატურაში  ყოველკვირეულ დატვირთვას ემატება 5 საათი, ჯამში კლასში ყოველკვირეული დატვირთვა არის 10 საათი.
	სახელმწიფო ენის შესწავლამ მოზარდს უნდა განუვითაროს ძირითადი საკომუნიკაციო უნარები (წერა, კითხვა, მოსმენა, საუბარი) საქართველოს სახელმწიფო ენაზე. საგნის შესწავლის მიზანია  მოსწავლეებში მხატვრული ნაწარმოების ესთეტიკური აღქმისა და შეფასების, საკუთარი აზრის ლოგიკური თანამიმდევრობით გამოხატვის, კითხვისა და სხვადასხვა შინაარსის ტექსტების შექმნის უნარის განვითარება; ლიტერატურული მემკვიდრეობისადმი  პატივისცემის გრძნობის აღძვრა; მოსწავლეთა წერითი და ზეპირმეტყველების კულტურის განვითარება.

მათემატიკის საგნობრივ ჯგუფს განეკუთვნება სავალდებულო საგანი – მათემატიკა  ისწავლება  I-XII კლასებში.
სკოლაში მათემატიკის სწავლება დაწებით საფეხურზე   I -VI კლასებში და საბაზო საფეხურის VII  კლასში განახორციელდება საერთაშორისო კურიკულუმით, კონკრეტულად მაკმილანის გამომცემლობის ქართულ ენაზე გამოცემული სახელმძღვანელო „მაქს მათემატიკა“, რომელიც შექმნილია “Cambridge Primary’’-სა და “The International Baccalaureate PYP”-ის პროგრამების მიხედვით და აგებულია  „A Singapore Approach” სახელწოდებით საყოველთაოდ აღიარებულ მეთოდოლოგიაზე. Mac Math მათემატიკა, რომელიც სინგაპურის მეთოდსა და CPA მიდგომაზეა დაფუძნებული  მოსწავლეებს მათემატიკის სწავლების ძირითადი მიზნებთან ერთად  გამოუმუშავებს 21-ე საუკუნისთვის აუცილებელ  უნარ-ჩვევებს, როგორიცაა: კრიტიკული და ანალიტიკური აზრონება, კოლაბორაცია, კომუნიკაცია, გუნდური მუშაობა, პრეზენტაციის უნარი, ფიქრის უნარი, კრეატიულობა და ა.შ.
როგორც ზემოთ აღვნიშნეთ სურვილი გვაქვს, სკოლაში მათემატიკის I-VI სკლასის სწავლება სრულად განხორციელდეს მხოლოდ არაგრიფირებული საერთაშორისო სახელმძღვანელოებით, რომლებიც შექმნილია საერთაშორისო პროგრამისა და კათედრის სასწავლო რესუსრსის შესაბამისად, რაც აღემატება/სრულად ფარავს, როგორც ეროვნული სასწავლო გეგმით მოთხოვნილ პირობებსა და კრიტერიუმებს, ასევე სწავლების დონესაც.
        წარმოგიდგენთ იმ სასწავლო რესურსების ჩამონათვალს, რომლის დანერგვასაც ვაპირებთ სკოლაში:
1. I კლასი  - Max Math1 მაქს მათემატიკა 1 სინგაპურის მეთოდოლოგია - მაკმილანის გამომცემლობა;
2. II კლასი  - Max Math1 მაქს მათემატიკა 2 სინგაპურის მეთოდოლოგია - მაკმილანის გამომცემლობა;
3. III კლასი  - Max Math1 მაქს მათემატიკა 3 სინგაპურის მეთოდოლოგია - მაკმილანის გამომცემლობა;
4. IV კლასი - Max Math1 მაქს მათემატიკა 4 სინგაპურის მეთოდოლოგია - მაკმილანის გამომცემლობა.
5. V კლასი - Max Math1 მაქს მათემატიკა 5 სინგაპურის მეთოდოლოგია - მაკმილანის გამომცემლობა.
6. VI კლასი - Max Math1 მაქს მათემატიკა 6 სინგაპურის მეთოდოლოგია - მაკმილანის გამომცემლობა.
7. VII  კლასი - Max Math1 მაქს მათემატიკა 6 სინგაპურის მეთოდოლოგია - მაკმილანის გამომცემლობა.
მათემატიკის სწავლების ძირითადი მიზანია მოზარდში  ანალიტიკური, ლოგიკური, სისტემური და სიმბოლური  აზროვნებისა  და კვლევის უნარ-ჩვევის გამომუშავება. მათემატიკის სწავლამ მოსწავლეს უნდა შესძინოს  ის უნარ-ჩვევები, რომლებიც მას დაეხმარება ცხოვრებისეული პრაქტიკული პრობლემების  გადაჭრაში.
უცხოური ენები საგნობრივ ჯგუფში გაერთიანებულია შემდეგი სავალდებულო საგნები: 
ა) პირველი უცხოური ენა (ინგლისური) ისწავლება I-XII კლასებში;
ბ) მეორე უცხოური ენა  (რუსული) ისწავლება V–XII კლასებში.                                                                  
სკოლაში 2023-2024 სასწავლო წელს სწავლება განხორციელდება მხოლოდ არაგრიფირებული საერთაშორისო სახელმძღვანელოებით, რომლებიც შექმნილია საერთო ევროპული სარეფერენციო ჩარჩოს შესაბამისად და აღემატებიან/სრულად ფარავენ, როგორც ეროვნული სასწავლო გეგმით მოთხოვნილ პირობებსა და კრიტერიუმებს, ასევე სწავლების დონესაც. მტკიცებულების სახით წარმოგიდგენთ იმ სასწავლო რესურსების ჩამონათვალსა და მათი გამომცემლების მიერ დამტკიცებულ ცნობებს, რომლის დანერგვაც დაიწყო  სკოლაში: 
1. I კლასი - Rise and Shine Starter- დონე –პირსონის გამომცემლობა CEFR Prep for pre A1
2. II  კლასი - Rise and Shine 1 დონე  პირსონის გამომცემლობა CEFR Pre A1 Starters
3. III  კლასი- Rise and shine 2 დონე  პირსონის გამომცემლობა  CEFR Pre A1 Starters
4. IV  კლასი- Rise and Shine 3  დონე  პირსონის გამომცემლობა CEFR A1 Movers
5. V  კლასი- Rise and Shine 4 დონე  პირსონის გამომცემლობა  CEFR A1 Movers
6. VI კლასი- Rise and Shine 5 დონე  პირსონის გამომცემლობა CEFR A2 Flyers
7. VII კლასი- Wider World 2nd edition 1 დონე პირსონის გამომცემლობა CEFR A1
8. VIII კლასი- Wider World 2nd edition 2 დონე პირსონის გამომცემლობა CEFR A1 +
9. IX კლასი -Wider World 2nd edition 3 დონე პირსონის   გამომცემლობა CEFR A2
10. X კლასი -  Focus 2nd edition 1 დონე პირსონის   გამომცემლობა CEFR A2/A2+
11. XI კლასი- Focus 2nd edition 2 დონე პირსონის გამომცემლობა CEFR A2+/B1
12. XII კლასი- Focus 2nd edition 3 დონე პირსონის გამომცემლობა CEFR B1/B1+
სკოლაში დაწყებით საფეხურზე  ინგლისური ენის სწავლებას იწყება I კლასის I სემესტრიდან.  I-XI კლასეში ყოველკვირეული დატვირთვა იქნება კვირაში 5 აკადემიური საათი. 
XII კლასში ყოველკვირეული დატვირთვა იქნება კვირაში 10 აკადემიური საათი. 
უცხოური ენების სწავლებამ  მოსწავლეს უნდა განუვითაროს სახელმწიფო ენასთან ერთად სულ მცირე ორ ენაზე კომუნიკაციის უნარი.  უცხოური  ენების საგნობრივი ჯგუფის ერთ-ერთი მთავარი მიზანია, მოსწავლეებმა შეძლონ პრაქტიკაში წერილობითი და ზეპირი ფორმით კომუნიკაცია.

ინგლისურ ენაზე  ლიტერატურის   კითხვის ინტერესის გაზრდის  მიზნით სკოლაში  მუშაობს  ,,ლიტერატურული სალონი“, სადაც  გაწევრიანებული არიან V-XI კლასის მოსწავლეები. თვის მანძილზე V-VI კლასის მოსწავლეები   ,,ლიტერატურული სალონის“ შეხვედრაზე  მასწავლებელთან ერთად ინგლისურ ენაზე წაიკითხავენ  ადაპტირებულ ლიტერატურას და  იმსჯელებენ ნაწარმოების შესახებ, ხოლო    VII-XI  კლასის მოსწავლეები ინგლისურ ენაზე წაიკითხავენ  ლიტერატურას  და ,,ლიტერატურულ სალონში“ ინგლისურ ენაზე მოხდება  წაკითხულის  საჯაროდ განხილვა. საკითხავი ლიტერატურის შერჩევა ხდება მოსწავლეთა ინტერესების გათვალისწინებით. 
,, ლიტერატურული სალონის“ ძირითადი დანიშნულებაა წიგნის კითხვის საშუალებით გაამდიდროს მოსწავლეთა ლექსიკური მარაგი და  განუვითაროს  მათ ისეთი  მნიშვნელოვანი სააზროვნო უნარები როგორიცაა: წაკითხულის გააზრება, კრიტიკული,  შემოქმედებითი , მეტაკოგნიტური აზროვნების უნარები და ხელი შეუწყოს მოსწავლეებში სადისკუსიო- საკომუნიკაციო უნარების ამაღლებას. 
საზოგადოებრივი მეცნიერებების საგნობრივ ჯგუფში გაერთიანებულია შემდეგი სავალდებულო საგნები: 
ა) მე და საზოგადოება ისწავლება III-IV კლასებში; 
ბ)  ჩვენი  საქართველო ისწავლება V-VI კლასებში;
გ)  ისტორია ისწავლება VII-XII კლასებში; 
დ) საქართველოს ისტორია იწავლება X- XI კლასებში;
ე) მსოფლიოს გეოგრაფია ისწავლება VII-VIII- X- XI კლასებში;
ვ) საქართველოს გეოგრაფია ისწავლება IX კლასში;
ზ) მოქალაქეობა VII-XI კლასებში;
თ) პროექტი სამოქალაქო განათლება ისწავლება X  და XI კლასებში;
ი) სამოქალაქო თავდაცვა და უსაფრთხოება ისწავლება  XII კლასში;
კ) საგზაო ნიშნები და მოძრაობის უსაფრთხოება ისწავლება  XI კლასი.

სკოლაში საშუალო საფეხურზე ეროვნული გამოცდებისთვის მომზადების მიზნით XI კლასში ისტორიასა და საქართველოს ისტორიას ემატება 2 საათი, ამასთან კლასი იყოფა ორ ჯგუფად. ჯამში XI კლასის თითოეულ ჯგუფში თითოეულ საგანში ყოველკვირეული დატვირთვა 4 საათია.
მე-XII კლასში ისტორიას ემატება კვირაში 3 საათი,   ჯამში 5 საათი.  
მე-XII კლასში (საჭიროების შემთხვევაში) გეოგრაფია  ემატება კვირაში 2 საათი.  
მოსწავლეთა აჭიროებების ანალიზის საფუძველზე სკოლაში მეორე სემესტრიდან  ფუნქციონირებას დაიწყებს ისტორიის კლუბი „ფაზისი“, რომლის მოღვაწეობა დაფუძნებული იქნება კანონიერების, ჰუმანიზმის, სამართლიანობისა და კოლეგიალურობის პრინციპებზე.  
საზოგადოებრივი მეცნიერებების  საგნობრივი ჯგუფის მთავარი მიზანია, ხელი შეუწყოს ინფორმირებული, აქტიური და პასუხისმგებლობის გრძნობის მქონე  მოქალაქის აღზრდას; მიაწოდოს მოსწავლეს  ინფორმაცია  მშობლიური  გარემოს  შესახებ; დაეხმაროს  მას, განსაზღვროს მშობლიური ქვეყნის  ადგილი მსოფლიო  ისტორიულ  და გეოგრაფიულ პროცესებში; ჩამოაყალიბოს იგი პატრიოტ  და  ჰუმანურ  ადამიანად. ამასთან, საზოგადოებრივი მეცნიერებების საგნობრივ ჯგუფში შემავალი საგნების სწავლებას გადამწყვეტი მნიშვნელობა აქვს მოსწავლეებში სამოქალაქო ღირებულებების გამომუშავებისთვის.

საბუნებისმეტყველო მეცნიერებების საგნობრივ ჯგუფში გაერთიანებულია შემდეგი სავალდებულო საგნები: 
ა) ბუნებისმეტყველება ისწავლება I-VI კლასებში;
ბ) ბიოლოგია ისწავლება VII-XI კლასებში; 
დ) ფიზიკა ისწავლება VII-XI კლასებში; 
ე) ქიმია ისწავლება VIII-XI კლასებში.
საბუნებისმეტყველო საგნების სწავლების მთავარი მიზანია, აზიაროს მოსწავლე მეცნიერების საფუძვლებს  და  განუვითაროს მას  კვლევითი  უნარ-ჩვევები, რაც მოსწავლეს საშუალებას მისცემს შეიცნოს სამყარო, ჩაერთოს საზოგადოებრივი  საქმიანობის  სხვადასხვა  სფეროში, იგრძნოს პასუხისმგებლობა  საკუთარი  თავის, საზოგადოებისა  და  გარემოს  მიმართ. 
სკოლაში საბუნებისმეტყველო საგნების სწავლების მთავარი მიზანის კიდევ უფრო სრულყოფისათვის დაწყებით საფეხურზე IV-V-VI კლასის მოსწავლეებისთვის შექმნილია „ბუნების მოყვარულთა“ კლუბი.                                                                                                                            
საბაზო საფეხურზე VIII და IX კლასის მოსწავლეებისათვის ფუნქციონირებს კლუბი „აისბერგი“, რომლის უმთავრესი მიზანია ბიოლოგია, ქიმია, ფიზიკაში მოსწავლეები აზიაროს მეცნიერების საფუძვლებს,  განუვითაროს კვლევითი და პრაქტიკული უნარ-ჩვევები.
სკოლაში საშუალო საფეხურზე ეროვნული გამოცდებისთვის მომზადების მიზნით მე-XII კლასში მოსწავლეთა ინტერესების გათვალიწინებით საჭიროების შემთხვევაში ემატება ქიმია კვირაში 2 საათი და ბიოლოგია კვირაში 2 საათი.
ტექნოლოგიების  საგნობრივ ჯგუფს  განეკუთვნება  სავალდებულო  საგანი კომპიუტერული  ტექნოლოგიები ისწავლება  I,II,III,IV,V,VI კლასებში.
არჩევითი  საგანი: კომპიუტერული  მეცნიერება XII კლასში.
ტექნოლოგიების  საგნობრივი ჯგუფის მიზანია: ხელი შეუწყოს მოსწავლეებში მედია  და ციფრული  წიგნიერების  დონის  ამაღლებას; დაეხმაროს მათ სხვადასხვა  დარგისათვის სპეციფიკური ტექნოლოგიების დაუფლებაში და ამ ტექნოლოგიების გამოყენებისათვის აუცილებელი  უნარ-ჩვევების  განვითარებაში, როგორც სხვადასხვა საგანთან ინტეგრირებული  სწავლებისას, ასევე  ცალკე  სწავლების  გზით.
დაწყებით საფეხურზე კომპიუტერული ტექნოლოგიების დაუფლებისა და პრაქტიკული უნარ-ჩვევების  განმტკიცების მიზნით I-II კლასებში საგაკვეთილო პროცესში გამოვიყენებთ ლეგოების თემატურ კონსტრუქციებს, III-IV კლასებში კი  მინი რობოტებს.
[bookmark: _Hlk124846080]ლეგოებისა და მინი რობოტების გამოყენება საგაკვეთილო პროცესში ხელს უწყობს მოსწავლეების საგაკვეთილო პროცესში ჩართვას,  გაუადვილებს მათ განსხვავებული სივრცითი სიტუაციების აღქმას. მისცემს პროგრამირების საბაზისო ცოდნას;  მაღალ კლასებში  დაეხმარება მათემატიკისა და ფიზიკის უკეთ ათვისებაში, ასწავლის პრობლემების გაანალიზებას და მათი გადაჭრის გზების ძიებას. იმისათვის, რომ ახალი ტექნოლოგიების ზემოქმედებას ჰქონდეს ჭეშმარიტად განმავითარებელი ეფექტი, მიზანშეწონილია მათი გამოყენება განათლების ტრადიციულ ფორმებთან, სტანდარტულ ვიზუალურ მასალებთან, რეალურ ობიექტებთან ერთად, რომლეთა ხანმოკლე გამოყენებასაც კი შეუძლია ბავშვებში სწავლის მოტივაციის გაზრდა. 

ესთეტიკური  აღზრდის  საგნობრივ  ჯგუფში  გაერთიანებულია  შემდეგი სავალდებულო საგნები: 
1. სახვითი და გამოყენებითი ხელოვნება  ისწავლება I-IX კლასებში;
2. მუსიკა  ისწავლება I-IX კლასებში; 
3. სავალდებულო პროექტებით სწავლება მუსიკაში X კლასში;
4. სავალდებულო პროექტებით სწავლება ხელოვნებაში XI კლასში;

5.  I-II – III -IV კლასში  დამატებით სავალდებულო საგნად ისწავლება  ქართული ცეკვა  კვირაში 1 
     საათი
სკოლაში მოსწავლეებში შემოქმედებითი და მოტორული უნარების განვითარებისა და სხვადასხვა საგნებთან ინტეგრაციის მიზნით, დაწყებითი საფეხურის III-IV-V-VI და საბაზო საფეხურის VII კლასში სახვითი და გამოყენებითი ხელოვნების პრაქტიკული მეცადინეობების გაკვეთილებზე შემოღებულია ორიგამი (დასაკეცი ქაღალდის ფიგურები) უძველესი ხელოვნების სწავლება.
სკოლაში დაწყებითი კლასის მოსწავლეების ბაზაზე შექმნილია სახვითი და გამოყენებითი ხელოვნების წრე „მატისი“, რომლის მიზანია მოსწავლეთა ცოდნის გაღრმავება, მრავალმხრივი შემოქმედებითი უნარ-ჩვევების გამოვლენა და მათი წარმოსახვის გაფართოება.
ფიზიკური აღზრდა/ სპორტი საგნობრივ ჯგუფს განეკუთვნება სავალდებულო საგანი:
1. ფიზიკური აღზრდა ისწავლება I -VI კლასებში;
2. ფიზიკური აღზრდა და სპორტი ისწავლება VII-XII კლასებში.                                          
3. ჭადრაკი ისწავლება I და II კლასებში.
ამასთან  III -IV კლასში  დამატებულია სავალდებულო საგნად  ჭადრაკი  კვირაში  1  საათი.
სპორტის გაკვეთილებზე, საბაზო-საშუალო საფეხურზე სპორტის სახეობებიდან მოსწავლეები თამაშობენ ფეხბურთს, ფრენბურთს, მაგიდის  ჩოგბურთს.
 ფიზიკური აღზრდისა და სპორტის   სწავლების  მიზანია, ჩააბას მოსწავლე ფიზიკურ აქტივობებში და ამ გზით შეუწყოს ხელი მის ფიზიკურ განვითარებასა და ჯანსაღი ცხოვრების წესის გაცნობიერებას.

არჩევითი საგნები

1. X კლასში  არჩევითი საგანია ერთმოდულიანი „მეწარმეობის საფუძვლები“, რომლის მოდულის ხანგრძლივობა  არის ორი სემესტრი;
2. XI კლასში არჩევითი საგანია ერთმოდულიანი „ეკონომიკა და სახელმწიფო“, რომლის მოდულის ხანგრძლივობა არის ორი სემესტრი;
3. XII კლასში  არჩევითი საგანია ერთმოდულიანი „კომპიუტერული  მეცნიერება“.  
 XII კლასის მეორე სემესტრში არჩევითი საგანი  არ  ისწავლება.

ეროვნული სასწავლო გეგმით გათვალიწინებული/გაუთვალისწინებელი სავალდებულო, არჩევითი  დამატებითი საგანმანათლებლო მომსახურებათა ჩამონათვალი, საათების რაოდენობა, განაწილება კლასების მიხედვით და შემაჯამებელი დავალებების სავალდებულო მინიმალური რაოდენობა  გაწერილია 2023-2024 სასწავლო წლის სასკოლო საათობრივ ბადეში.
    10. საგნობრივი კათედრები
სკოლაში ფუნქციონირებს შვიდი საგნობრივი კათედრა: 
1) სახელმწიფო ენის (ქართული ენა ლიტერატურა) ;   
2) დაწყებითი საფეხურის;
3) მათემატიკისა და საინფორმაციო ტექნოლოგიების;
4) უცხოური ენების;
5) საზოგადოებრივი მეცნიერებების;
6) საბუნებისმეტყველო მეცნიერებების;
 7) ესთეტიკური აღზრდისა და სპორტის,  რომლებშიც გაერთიანებულია სკოლის ყველა მასწავლებელი.  
კათედრების ფუნქციებია:
ა) საგნობრივი ჯგუფის საგნის/საგნების სწავლების კოორდინირება;
ბ) კათედრის წევრთა შორის გამოცდილების გაზიარება, წარმატებების წინაპირობათა განსაზღვრა და პრობლემების გადაჭრის გზების ძიება;
გ) საგაკვეთილო პროცესისთვის, მასწავლებელთა პროფესიული განვითარებისა და სასკოლო ბიბლიოთეკისთვის საგანმანათლებლო რესურსების შერჩევა და პედაგოგიური საბჭოსთვის წარდგენა;
დ) სხვა კათედრებთან კოორდინირებული მუშაობა (მაგ. მომიჯნავე საგნებში საერთო თემატიკის შეთანხმება, ექსკურსიებისთვის საერთო დავალებების მოფიქრება და სხვ.);
ე) ზრუნვა მასწავლებლის პროფესიული განვითარებისთვის;
ვ) რეკომენდაციების შემუშავება სწავლა-სწავლების თანამედროვე მეთოდებისა და მიდგომების დანერგვასთან დაკავშირებით;
ზ) შემაჯამებელი დავალებების ამსახველი დოკუმენტაციის, მოსწავლეთა აკადემიური მიღწევებისა და გაცდენების ანალიზი;                                                                                                                                       
ი) კათედრის წევრებიდან ირჩევა კათედრის თავმჯდომარე, ერთი სასწავლო წლის ვადით, ხმათა უმრავლესობით. ერთი და იმავე პირის არჩევა კათედრის თავმჯდომარედ შესაძლებელია ზედიზედ ორჯერ.
კათედრის თავმჯდომარის ფუნქციებია:
კათედრის შეხვედრების ორგანიზება (დღის წესრიგის მომზადება, ოქმებისა და სხვა დოკუმენტაციის წარმოება-შენახვა);
კათედრის შეხვედრების შედეგად მიღებული გადაწყვეტილებების მიწოდება სკოლის მართვის ორგანოებისათვის (მაგ. გრიფმინიჭებული სახელმძღვანელოებისა და სხვა სასწავლო მასალის არჩევის თაობაზე);
მასწავლებლების პროფესიული განვითარებისათვის სასარგებლო აქტივობების (კოლეგებთან შეხვედრების, ტრენინგების, კონფერენციების და სხვა) ორგანიზება და მონიტორინგი.
კათედრა იკრიბება სემესტრში მინიმუმ ორჯერ (მათ შორის, სემესტრის დასრულებისას საგნის სწავლების შეჯამების და ანალიზის მიზნით). კათედრა აუცილებლად უნდა შეიკრიბოს სასწავლო წლის დაწყებამდე.
	
	


	
	
	
	
	


[bookmark: _Hlk175140184]11.ინკლუზიური განათლება
2023-2024 სასწავლო წელს  შპს „კავკსიის ბიზნესის სკოლა“ ინკლუზიური განათლების ეფექტურად წარმართვისთვის ეყრდნობა საქართველოს  განათლების,  მეცნიერების,  კულტურისა  და  სპორტის  მინისტრის  2018  წლის  7 სექტემბრის  № 32/ნ ბრძანებასა  და საქართველოს  განათლებისა და მეცნიერების სამინისტროს N 864747 ადმინისტრაციის წერილს „ რეკომენდაციები  სპეციალური საგანმანათლებლო საჭიროების მქონე მოსწავლეების  სასწავლო პროცესის ორგანიზების მიმართულებით, დასწრებითი და დისტანციური სწავლების დროს“.
  
ინკლუზიური განათლება არის   თანაბრად  ხელმისაწვდომი  საგანმანათლებლო  პროცესი,  რომლის  ფარგლებშიც  ყველა მოსწავლისთვის  უზრუნველყოფილია  განათლების ინდივიდუალური  საგანმანათლებლო საჭიროებისა და შესაძლებლობის გათვალისწინებით მიღება.
სპეციალური  საგანმანათლებლო  საჭიროების  დადასტურება  ხდება  სამინისტროს ინკლუზიური  განათლების  მულტიდისციპლინური  გუნდის შეფასებისა  და  დასკვნის  საფუძველზე,  ასევე მულტიდისციპლინური  გუნდის  მიერ  განისაზღვრება  სსსმ  მოსწავლისთვის  ეროვნული სასწავლო გეგმის ადაპტაციის საჭიროება. ადაპტაციის სახეებია: მოდიფიკაცია, აკომოდაცია, ინდივიდუალური  სასწავლო  გეგმა,  ალტერნატიული  სასწავლო  მიზნები,  ალტერნატიული სასწავლო გეგმა ან/და გაფართოებული სასწავლო გეგმა.
სსსმ  მოსწავლისთვის  სკოლა  უზრუნველყოფს  ეროვნული  სასწავლო  გეგმის მოდიფიკაციას, სასწავლო გარემოს აკომოდაციას და საჭიროების შემთხვევაში ალტერნატიული სასწავლო მიზნების შემუშავებას. მოსწავლისთვის ეროვნული სასწავლო გეგმის მოდიფიკაცია ნიშნავს ეროვნული სასწავლო გეგმით  განსაზღვრული  შედეგების  რაოდენობრივ  და/ან  თვისებრივ  ცვლილებებს,  რაც შესაძლებელია გულისხმობდეს სასწავლო მიზნების რაოდენობრივ შემცირებას, გამარტივებას მოსწავლის მზაობისა და შესაძლებლობების გათვალისწინებით.

სასწავლო გარემოს აკომოდაცია ნიშნავს სასწავლო გარემოს ისეთი ცვლილებას, რომელიც არ  იწვევს  ეროვნული  სასწავლო  გეგმის  შინაარსის  შეცვლას,  არამედ  ხელს  უწყობს სპეციალური  საგანმანათლებლო  საჭიროების  მქონე  მოსწავლისთვის  შესაბამისი  სასწავლო გარემოს და პირობების შექმნას   ინსტრუქციის აკომოდაცია,  გარემო პირობების აკომოდაცია, შეფასების, დროისა და  გრაფიკის აკომოდაციის კომპონენტებში. 

ინდივიდუალური სასწავლო გეგმა

ინდივიდუალური  სასწავლო  გეგმა (ისგ) არის  მოსწავლის  სპეციალური  საგანმანათლებლო საჭიროების  გათვალისწინებით  ეროვნული  სასწავლო  გეგმის  ადაპტაციით  შექმნილი სასწავლო გეგმა. 
ინდივიდუალური  სასწავლო  გეგმა  ასახავს  შესაბამისი  კლასის  დამთავრებისთვის მოსალოდნელ სასწავლო შედეგებს, მათ მისაღწევად განსაზღვრულ სწავლების სტრატეგიასა და  დამატებით  საშუალებებს/ღონისძიებებს,  შესაბამისი  სასწავლო  გარემოს  შესაქმნელად გასატარებელ ზომებს.
ინდივიდუალური  სასწავლო  გეგმა  მაქსიმალურად  ითვალისწინებს  სსსმ მოსწავლის  ყველა  საგანმანათლებლო  საჭიროებას  და  მისი  მიღწევის  გზებს,  მოსწავლის ინტერესებსა  და  ინდივიდუალურ  შესაძლებლობებს,  რომლებიც  აუცილებელია ინდივიდუალური სასწავლო გეგმით გათვალისწინებული მიზნების მისაღწევად. 
სკოლის ისგ  ჯგუფი მულტიდისციპლინური  გუნდის  მიერ  მოსწავლის  სპეციალური  საგანმანათლებლო საჭიროების  დადასტურებიდან   ერთი  თვის  ვადაში,  ხოლო უკვე იდენტიფიცირებული სსსმ მოსწავლეებისთვის –  ორი კვირის ვადაში ქმნის ინდივიდუალურ სასწავლო გეგმას. ინდივიდუალური  სასწავლო  გეგმა  შეიძლება  მოიცავდეს  ყველა  საგანს  ან  რომელიმე კონკრეტულ საგანს/საგნებს სსსმ მოსწავლის საჭიროების შესაბამისად.
ყოველი  სსსმ  მოსწავლისთვის  ინდივიდუალური  სასწავლო  გეგმის  ფარგლებში დეტალურად განისაზღვრება: 
ა) სასწავლო შედეგები, სწავლების სტრატეგიები და სასწავლო (როგორც საკლასო, ისე საშინაო) აქტივობები შერჩეულ საგანში/საგნებში;
ბ) დრო,  რომელსაც  მასწავლებელი  დაუთმობს  ინდივიდუალური  სასწავლო  გეგმით განსაზღვრული სასწავლო შედეგების მიღწევას თითოეულ საგანში;
გ) მოსწავლისათვის  საჭირო  დამატებითი  ჯგუფური/ინდივიდუალური  მეცადინეობები, მეცადინეობების გრაფიკი, ადგილი და ხანგრძლივობა;
დ) დამატებით  ჯგუფურ/ინდივიდუალურ  მეცადინეობებზე  პასუხისმგებელი  პირი:  საგნის მასწავლებელი,  მშობელი  და/ან  სპეციალური  მასწავლებელი,  საჭიროების  შემთხვევაში  სხვა სპეციალისტი;
ე)  სასწავლო პროცესში გამოსაყენებელი რესურსი (სახელმძღვანელოები და მოსწავლისათვის  საჭირო  სხვა  საგანმანათლებლო/განმავითარებელი  რესურსი)  და  რესურსით უზრუნველყოფაზე პასუხისმგებელი პირი, მათ შორის, მშობელიც;
ვ) მოსწავლისათვის საჭირო დამატებითი ტექნიკური რესურსები.                                                        
ინდივიდუალური  სასწავლო  გეგმა  მოიცავს  ინფორმაციას  ბავშვის  კოგნიტური, აკადემიური, საგნობრივი კომპეტენციების, ინტერესების, სოციალური, ქცევითი, ემოციური, მოტორული  და  სხვა  სფეროების  შესახებ,  ძლიერი  მხარეებისა  და  საჭიროებების გათვალისწინებით.
ინდივიდუალურ სასწავლო გეგმის შესრულებაზე პასუხისმგებელი ისგ ჯგუფი
სკოლის დირექტორის ბრძანებით თითოეული სსსმ მოსწავლისათვის ინდივიდუალური სასწავლო გეგმის შესამუშავებლად განისაზღვრება ისგ ჯგუფი, რომელიც უზრუნველყოფს სსსმ მოსწავლისათვის ინდივიდუალური სასწავლო გეგმის შემუშავებას და ხელს შეუწყობს მის განხორციელებას. ისგ-ს ჯგუფი ვალდებულია მონაწილეობა მიიღოს ისგ-ს შიდა მონიტორინგში და მასალა წარუდგინოს სკოლის დირექტორს.
სკოლის ისგ ჯგუფი შედგება შემდეგი წევრებისაგან:
ა) სსსმ მოსწავლის კლასის მზრუნველი;
ბ) საგნის მასწავლებლები, რომლებიც უშუალოდ ასწავლიან მოსწავლეს;
გ) სკოლაში ინკლუზიურ განათლებაში ჩართული სპეციალისტი/სპეციალისტები;
დ) სსსმ მოსწავლის მშობელი/კანონიერი წარმომადგენელი;
ე) საჭიროების შემთხვევაში მოწვეული სხვა სპეციალისტი.
ისგ ჯგუფს ჰყავს კოორდინატორი, რომელიც წარმართავს ჯგუფის წევრების მუშაობას და პასუხისმგებელია ჯგუფის საქმიანობაზე. ჯგუფს ხელმძღვანელობას უწევს ფსიქოლოგი.
ისგ ჯგუფი იკრიბება, სასწავლო წლის განმავლობაში მინიმუმ 4-ჯერ; ისგ ჯგუფის წევრები შეხვედრაზე განიხილავენ სსსმ მოსწავლის მიმდინარე საგანმანათლებლო პროცესს, მის სასწავლო შედეგებს, გამოწვევებს, გამოყენებული სწავლების სტრატეგიების ეფექტურობას, ინდივიდუალური სასწავლო გეგმაში ცვლილებებისა და დამატებების შეტანის საჭიროებას, სწავლებაში ახალი მიდგომებისა და მეთოდების დანერგვის საჭიროებას და აუცილებელ რესურსებს.
ისგ ჯგუფის შეხვედრებზე სპეციალური მასწავლებელი/კლასის დამრიგებელი აწარმოებს სხდომის ოქმებს. ყველა სხდომის ოქმი ინახება მოსწავლის პირად საქმეში.
სასწავლო წლის დასასრულს, ისგ ჯგუფის წევრი თითოეული მასწავლებელი აფასებს შესაბამის საგანში სსსმ მოსწავლის მიღწევების (ცოდნა, უნარ-ჩვევები) შესაბამისობას ინდივიდუალური სასწავლო გეგმით განსაზღვრულ სასწავლო შედეგებთან დაკავშირებულ ინფორმაციას და ანგარიშს წარუდგენს დირექტორს, და მშობელს.
სსსმ მოსწავლის აკადემიური მიღწევის შეფასება, დასწრება და გაცდენები
სსსმ მოსწავლის აკადემიური მიღწევის შეფასება ხდება იმავე პრინციპით, როგორც ფასდება ნებისმირი სხვა მოსწავლის აკადემიური მიღწევა. თუ სსსმ მოსწავლე განათლებას იღებს ინდივიდუალური სასწავლო გეგმით, ფასდება მის მიერ ინდივიდუალური სასწავლო გეგმით განსაზღვრული მიზნების მიღწევის დონე. სსსმ მოსწავლე, რომელიც წარმატებით ძლევს ინდივიდუალურ სასწავლო გეგმას, ფასდება მაღალი ქულით.                                                               
სსსმ მოსწავლისთვის სემესტრული, წლიური და საფეხურის ქულები გამოითვლება იმავე პრინციპით, როგორც სხვა მოსწავლეებისთვის.
მულტიდისციპლინური გუნდის წინასწარი დასკვნის საფუძველზე, გამონაკლისის სახით, შესაძლებელია:
ა) სსსმ მოსწავლე გადავიდეს მომდევნო კლასში იმ შემთხვევაში, თუ ის, დასკვნის საფუძველზე, არ ესწრება ერთ ან რამდენიმე საგანს და არ აქვს შეფასება შესაბამის საგანში/საგნებში.
ბ) სსსმ მოსწავლის წლიური ქულა გამოანგარიშდეს საგნის/საგნების ერთი სემესტრის შეფასების საფუძველზე.
 საბაზო/საშუალო საფეხურის სსსმ მოსწავლის მიერ სასწავლო წლის მანძილზე დათმობილი საათების 30 % და მეტი გაცდენის შემთხვევაში, ის ინდივიდუალური სასწავლო გეგმის შესაბამისად, ექსტერნატის ფორმით აბარებს გამოცდას.
სსსმ მოსწავლის შინ სწავლება
იმ შემთხვევაში, თუ სსსმ მოსწავლეს ჯანმრთელობის მდგომარეობა არ აძლევს სკოლაში სიარულის საშუალებას, სკოლა მიმართავს მულტიდისციპლინურ გუნდს, რომლის დასკვნის საფუძველზეც სსსმ მოსწავლე სწავლას განაგრძობს შინ სწავლების ფორმით. ამ შემთხვევაში მოსწავლე ირიცხება სკოლაში, მაგრამ არ ესწრება გაკვეთილებს. სკოლა უდგენს მას ინდივიდუალური სწავლების სპეციალურ გეგმას, რომლის მიხედვითაც მოხდება სსსმ მოსწავლის შინ სწავლება.
მულტიდისციპლინური გუნდი განსაზღვრავს და სკოლასთან და მშობელთან ათანხმებს სსსმ მოსწავლის ინდივიდუალურ სასწავლო გეგმას.
შინ სწავლების მეთოდით გათვალისწინებული ინდივიდუალური სასწავლო გეგმა მაქსიმალურად იქნება მიახლოებული ეროვნულ სასწავლო გეგმასთან. სკოლა დაადგენს განრიგს, რომლის მიხედვითაც სკოლის მიერ განსაზღვრული საგნის მასწავლებელი და საჭიროების შემთხვევაში, სპეციალური მასწავლებელი განახორციელებენ სსსმ მოსწავლესთან ვიზიტებს. სკოლამ/ისგ ჯგუფმა უნდა განახორციელოს შინ სწავლების პროცესის მონიტორინგი სკოლის მიერ შერჩეული ფორმატით.
შინ სწავლების პროცესში ჩართული იქნება სსსმ მოსწავლის მშობელი, რომელიც დაეხმარება მოსწავლეს ყოველდღიური დავალებების შესრულებაში.
შინ სწავლების პროცესში შესაძლებელის გამოყენებულ იქნეს ინტერნეტი და ვიდეოკონფერენციები.
სსსმ მოსწავლის შინ სწავლების შემთხვევაში სკოლა უზრუნველყოფს შინ სწავლებაზე მყოფი მოსწავლისათვის შესაბამისი კლასის საათობრივი ბადით განსაზღვრული თითოეული საგნის (გარდა ფიზიკური აღზრდისა /სპორტი) კვირაში მინიმუმ ერთი აკადემიური საათის ოდენობით ჩატარებას.
იმისათვის, რომ სპეციალური საგანმანათლებლო საჭიროების მქონე მოსწავლემ (სსსმ) სკოლაში თავი უსაფრთხოდ და დაცულად იგრძნოს:
· სკოლა ქმნის სამუშაო ჯგუფს, რომელიც უზრუნველყოფს სსსმ მოსწავლისათვის მიმართულების განსაზღვრას, ინდივიდუალური სასწავლო გეგმების შემუშავებას და ხელს შეუწყობს მის განხორციელებას.                                                                                                                                                
· სკოლის სამივე კორპუსის პირველი სართულის კიბეებზე გაკეთებულია პანდუსი, რომლის საშუალებითაც ისინი იოლად შეძლებენ გადაადგილებას და ურთიერთობას თანატოლებთან.
· სსსმ მოსწავლის საჭიროების შესაბამისად, იქმნება ინდივიდუალური სასწავლო გეგმა;
· მასწავლებელს, მულტიდისციპლინურ გუნდთან შეთანხმებით, საჭიროებისამებრ, შეეძლება სსსმ მოსწავლეს შეუცვალოს გაკვეთილები ან შეუმციროს რაოდენობა.
· მასწავლებელს შეეძლება საჭიროებისამებრ, შეიმუშაოს ალტერნატიული აქტივობები;
· ცოდნის ხარისხის გაზრდის მიზნით, ჩაუტაროს დამატებითი მეცადინეობა, შეაფასოს ინდივიდუალური მიღწევების მიხედვით;
· სკოლა წაახალისებს მოსწავლეს, ზოგჯერ უბიძგებს კიდეც, გახდეს დამოუკიდებელი, რამდენადაც ეს მისთვის იქნება შესაძლებელი;
· სკოლა ჩამოუყალიბებს მოსწავლეს სხვადასხვა უნარს (კითხვის, წერისა და აზროვნების უნარები, რომელიც დამოუკიდებელი ცხოვრებისათვის არის საჭირო);
· ვიზუალური გზით სწავლებისას გამოყენებული იქნება ნახატმანიპულაციები, (მათემატიკის) დიაგრამები, ილუსტრირებული სახელმძღვანელოები, ვიდეოები, ფორმატები, სლაიდები და სხვა თვალსაჩინოებები;
· გამოყენებული იქნება სხვადასხვა თამაში სოციალური განვითარებისთვის;
· სსსმ მოსწავლის სწავლების პროცესში აქტიურად იქნება ჩართული სსსმ მოსწავლის მშობელი.
ამჟამად, სკოლაში ირიცხება  1  სსსმ მოსწავლე, რომლისთვისაც კანონმდებლობით დადგენილი ვადაში  შემუშავდება ინდივიდუალური სასწავლო გეგმა.
სასკოლო სასწავლო გეგმას დანართი № 6 სახით თან ერთვის სსსმ მოსწავლისათვის შესადგენი ინდივიდუალური სასწავლო გეგმის ნიმუში.
შენიშვნა:        ქართული ენის არმცოდნე უცხო ქვეყნის მოქალაქის სკოლაში ჩარიცხვა
უცხო ქვეყნის მოქალაქის სკოლაში ჩარიცხვისას გამოყენებულია შემდეგი მიდგომები:
1. თუ ბავშვი შემოდის პირველ ან მეორე კლასში, მისი სასწავლო პროცესში ჩართულობის უზრუნველსაყოფად:
 ა) სასწავლო პროცესი განხორციელედება დიფერენცირებული სწავლების პრინციპით. 
განათლების ხარისხის განვითარების ეროვნული ცენტრის მიერ უცხოეთში მიღებული განათლების აღიარებამდე მოსწავლის კანონიერ წარმომადგენელთან შეთანხმებით, სკოლის დირექტორის ბრძანებით მოსწავლე ირიცხება სკოლაში თავისუფალ მსმენელად და დაენიშნება დამატებითი ინდივიდუალური მუშაობა, რომლის სიხშირე და ხანგრძლივობა განისაზღვრება მისი საჭიროებებიდან გამომდინარე;
2. მოსწავლის სასწავლო პროცესში ჩართვა განხორციელედება შემდეგი პროცედურების   დაცვით:                                                                                                                                    
ა) სკოლა დაეყრდნობა სსიპ ხარისხის განვითარების ეროვნული ცენტრის მიერ მოსწავლის ცოდნისა და უნარების შესაბამისობის დადასტურებას და მის საფუძველზე ჩაირიცხება მოსწავლე შესაბამის კლასში;
ბ) სკოლაში სკოლის დირექტორის ბრძანების საფუძველზე შეიქმნება კომისია, რომელსაც დაევალება მოსწავლისათვის ისგ-ის შედგენაში მონაწილეობა და მასთან განხორციელებული მუშაობის მონიტორინგი (სკოლის ფსიქოლოგი, ხარისხის უზრუნველყოფის მენეჯერი და საგნობრივი კათედრის ხელმძღვანელი);
გ) ისგ შემუშავდება მოსწავლის საჭიროებების დადგენიდან 1 თვის ვადაში;
დ) ისგ შემუშავდება იმ საგნებში და იმ მასწავლებლების მიერ, რომლის საჭიროებაც ექნება მოსწავლეს და რომელი მასწავლებელებიც ასწავლიან მას;
ე) შერჩეულ საგნებში განისაზღვრება  სასწავლო შედეგები, სწავლა/სწავლების სტრატეგიები და დრო, რომელშიც შედეგი უნდა იქნეს მიღწეული;
ვ) დამატებით მეცადინეობებზე პასუხისმგებელი პირი განისაზღვრება დირექტორის ბრძანებით;
ზ) მოსწავლის შეფასება მოხდება იმავე პრინციპით, რომლითაც ხდება სხვა მოსწავლეების აკადემიური მიღწევის შეფასება;
12.  შპს „კავკასიის ბიზნესის სკოლის“ მიერ IX და XI კლასებში პროფესიული ორიენტაციისა და კარიერის დაგეგმვის პროგრამის განხორციელებაზე პასუხისმგებელი პირების მიერ პროფესიული ორიენტაციისა და კარიერის დაგეგმვის გაკვეთილების ჩატარების განრიგი: 

მოიაზრებს  8 გაკვეთილს - IX კლასში და  4 გაკვეთილს - XI კლასში. 
დაგეგმილია პროფორიენტაციისა და კარიერის დაგეგმვის პროგრამით გათვალისწინებული სხვადასხვა აქტივობები, მათ შორის, საგანმანათლებლო დაწესებულებებსა და დასაქმების ობიექტებში ექსკურსიების მოწყობა და შეხვედრები სხვადასხვა პროფესიის წარმომადგენლებთან.

13.კლასის მზრუნველის სამუშაო პროგრამა
       მზრუნველის მუშაობის პრინციპეპი:

ა) სრულფასოვანი აღზრდა - სააღმზრდელო მუშაობა მიმართულია  პიროვნების ფიზიკური, კოგნიტური(შემეცნებითი) და ემოციურ-სოციალური განვითარებისაკენ;

ბ) მოსწავლის შესაძლებლობების გამოვლენა - მნიშვნელოვანია მოსწავლის პოზიტიური ძალების ამოქმედება და მისი ნიჭისა და შესაძლებლობების გამოვლენისათვის სათანადო პირობების შექმნა;

გ)მოსწავლეებში პასუხისმგებობის გრძნობის განვითარება - სხვადასხვა აქტივობესა და შემეცნებით ღონისძიებებში (ზეიმები, ლაშქობები, ექსკურსიები და სხვა.) დაგეგმვასა და ამ დროს წამოჭრილი პრობლემების მოგვარებაში მოსწავლეთა ჩართულობის გაზრდა;
  დ) თანამშრომლობის პრინციპი - მზრუნველის ურთიერთობა მოსწავლეებთან, მშობლებთან და კოლეგებთან ემყარება    ურთიერთთანამშრომლობას, პატივისცემასა და ნდობას.

